
АҚ пошта байланысының барлық АҚ пошта байланысының барлық 
бөлімшелерінде, бөлімшелерінде, 

Санаты
«Қазпошта» АҚ 

каталогы бойынша
ҚАЛА

Кәсіпорындар
мен ұйымдар үшін 6 айға 5827,65 тг

Жеке 
жазылушылар үшін 6 айға 3079,65 тг

Санаты
«Қазпошта»АҚ 

каталогы бойынша
АУДАН /АУЫЛ

Кәсіпорындар
мен ұйымдар үшін 6 айға 5891,70 тг

Жеке 
жазылушылар үшін 6 айға 3083,70 тг

Қарағанды қ., Қарағанды қ., 
Ермеков к., № 33, 8 қабат, 88 каб.Ермеков к., № 33, 8 қабат, 88 каб.

Анықтама телефондары:Анықтама телефондары:
Сағыныш – 8-702-638-56-85; Нұрсұлу – Сағыныш – 8-702-638-56-85; Нұрсұлу – 

8-705-902-04-05; Тел.: 43-57-898-705-902-04-05; Тел.: 43-57-89
E-mail: otdel.pochtovyy@bk.ruE-mail: otdel.pochtovyy@bk.ru

Бүгінде Қарағанды қаласындағы кө-
ше-жол желісінің жалпы ұзындығы 923 
шақырым болса, оның 667-і асфальтбе-
тонмен қапталған. Өткен жылғы жөндеу 
жұмыстарының нәтижесінде автомобиль 
жолдарының жағдайы 64,4%-ға жақсарған. 
Бұл көрсеткіш биыл да жоғарылай бермек. 

Қарағанды қаласы әкімінің орынба-
сары Рүстем Қожақапановтың мәліметі-
не сүйенсек, облыс орталығында биыл 
127 учаске жөнделмек. Бұған кіретіні 
– орташа жөнделетін 114 шақырым жол, 
құрылысы салынатын және қайта құру 
жұмыстары жүргізілетін 7 шақырым жол, 
жол төсеміне күрделі жөндеу жүргізілетін 
9 шақырым жол кіреді. 

– Биыл Волочаевск көшесі мен Б.Мо-
мышұлы арасындағы кварталаралық кө-
шелер (1-кезең), Бөкетов көшесінің авто-
жолы – Мұқановтан Үштөбе автожолына 
дейінгі учаске, оның ішінде Приканаль-
ная көшесінен Б.Момышұлына дейінгі 
учаскені салу жоспарланған. Ал, Ғарыш-
керлер көшесіндегі автомобиль жолын 
қайта жаңарту жұмыстары жалғасады, – 
деді Рүстем Қожақапанов. 

Жалпы, облыс орталығында жалпы 
ауданы 644 000 шаршы метр автомобиль 
жолдары кепілді қызмет көрсетуде. Ал, 
көктем шыққалы 20 учаскедегі 21 300 
шаршы метр жолда ақаулар анықталған. 
Атап айтқанда 923 шақырым жолдың 3,31 
пайызы жөндеу жұмыстарын қажет етеді. 
Рүстем Мақсатұлы мердігер ұйымдар 

Жол жағдайы жақсарады 
Автомобиль жолдарының сапасы – аймақтың техникалық, эстетикалық және басқа да көрсеткіштерінің дәлелі іспетті. 

Мемлекет басшысы Қасым-Жомарт Тоқаев та  «Әділетті Қазақстан. Біртұтас ұлт. Берекелі қоғам» атты Қазақстан халқына 
арнаған Жолдауында автомобиль жолдарының құрылысына, оның ішінде жергілікті жерлердің сапасына айырықша мән 
берген болатын. Сәйкесінше, бюджеттен қыруар қаржы бөлінсе де, бұл мәселе әлі күнге дейін шешімін таппай отырғанын 
сынға алып, 2025 жылға дейін жергілікті жолдардың кемінде 95 пайызын жақсартуға тапсырма берді. Тапсырмаға сәйкес, 
биыл облыс орталығында 128 шақырымнан астам жол жөнделіп, қайта қалыпқа келтіріледі деп күтілуде. Әлбетте, бұл Пре-
зидент көрсеткен 95 пайызға жетпегенімен, жоспар орындалса, жол төсемін жақсарту 79 пайызға көтеріледі деп күтілуде. 

Салтанат ІЛИЯШ,
«Ortalyq Qazaqstan»

және Назарбаев, Бұқар жырау, Сейфул-
лин, Шахтерлер даңғылдарындағы және 
49-маршрут бағыты бойынша негізгі ав-
тожолдар жөнделеді, – деді Рүстем Қо-
жақапанов. 

Пайдаланылатын материалдардың са-
пасын бақылауды Ұлттық жол активтері 
сапасы орталығының зертханасы жүзеге 
асырады. Одан бөлек, қаланың көше-жол 
желісін дамыту мақсатында 6 жобаны 
әзірлеу жұмыстары жүргізілуде, ал, 4 
жоба сараптамадан өтуде. 

– Алдағы жылдары қалада алты маңыз-
ды жоба іске асырылады. Бұл – Мұқанов 
көшесінен Майқұдыққа дейінгі, Универ-
ситет көшесіндегі жолдарда – Мұқанов-
тан Гапеевке дейін Алматы тас жолына 
шығатын жолдардың құрылысы, Күнгей-
дегі және Приканальная көшесіндегі жол-
дардың құрылысы. Бұдан басқа, Үлкен 
Михайловка станциясындағы темір жол 
үстіндегі жаяу жүргіншілер көпірін салуға 
және 35-ші маршруттағы автожолды қайта 
жаңартуға жобалық-сметалық құжаттама 
әзірленуде, – деді Рүстем Қожақапанов.

Одан бөлек, жол қозғалысының қа-
уіпсіздігін қамтамасыз ету үшін шамамен 
100 000 шаршы метр шұңқырды жоя оты-
рып, үш жылдық жөндеу жұмыстары көз-
делген. Жолдан бөлек, Рүстем Мақсатұлы 
сыртқы жарықтандыру желісінің тірек-
терін орнату жұмыстары жалғасатынын 
да айтты. Яғни, өткен жылы 250 тірек ор-
натылса, биыл 1000 жарықтандыру тіре-
гін орнату жоспарланған. 

ақауларды жою жұмыстарын мамырдың 
соңына дейін бітіретінін айтады. 

– Пичугин көшесінде күрделі жөндеу 
жұмыстары басталды. Теміржол вокза-
лынан бастап Терешкова көшесіне дей-
ін 7-ші магистральға шығатын учаске 

қамтылады. Четская көшесі де жөнделеді. 
Орташа жөндеумен Михайловка, Үлкен 
Михайловка, Кирзавод-3-4, Майқұдық, 
Пришахтинск, Сұрыптау және Күнгей-
дің жеке секторы қамтылады. Сондай-ақ, 
Ермеков, Гоголь, Абай көшелеріндегі 

Ынтымақ – ырыс, 
татулық тыныштық әкеледі

Мемлекет басшысы Қасым-Жомарт Тоқаевтың төрағалығымен Қазақстан халқы Ассамблеясының «Бірлік. Жасам-
паздық. Өрлеу» атты ХХХІІІ сессиясының отырысы өтті. Президент еліміздің бірқатар өңірінде су тасқыны салдарынан 
қалыптасқан күрделі жағдайды ескере отырып, биылғы сессияны онлайн-форматта өткізу туралы шешім қабылдады. Қа-
рағанды облысынан сессия жұмысына 60 адам қатысты.

Ерқанат КЕҢЕСБЕКҰЛЫ,
«Ortalyq Qazaqstan»

Сындарлы сәтте 
сағымыз сынбайды  

– Баршаңыз куә болып отырсыздар, 
қазір әлемде түрлі табиғат апаты көбейіп 
барады. Қазақстан да үлкен қатерге тап 
болды. Еліміздің көптеген аймақтарында 
алапат су тасқыны болып жатыр. Біз үшін 

ең басты мақсат – азаматтардың аман-
дығы. Соған сай Үкімет барлық қажетті 
іс-әрекеттерді жасап жатыр, тиісті қара-
жат бөлінді, ірі компаниялар мен бизнес 
өкілдері қол ұшын беруде. Осыған дейін 
де айттым, жойқын су тасқынынан бұ-
зылған үйлерді қалпына келтіру, зардап 
шеккен тұрғындардың қалыпты өмірге 
қайта оралуын қамтамасыз ету – дәл қазір 
Президент ретінде менің алдымда тұрған 

аса маңызды міндет. Сондықтан, мен 
елімізде бұрын жоспарланған халықара-
лық іс-шараларды қысқарту туралы нақты 
тапсырма бердім, – деді Қасым-Жомарт 
Тоқаев. 

Жыл сайын Бірлік күні қарсаңында 
дәстүрлі негізде өтетін Ассамблеяның 
кезекті сессиясы биыл күрделі кезеңге 
тұспа-тұс келді. Президент сындарлы 
шақта ынтымағы мен бірлігін бекемде-

ген Қазақстан халқы Ассамблеясының 
үйлесімді жұмысына тасқыннан зардап 
шеккен жұртшылықтың ризашылығын 
жеткізді. «Бірлік пен ынтымақ – басты 
құндылық» деп бағамдаған Мемлекет 
басшысы біріншіден  Ассамблея жұмы-
сын еліміздің жаңа гуманитарлық иде-
ологиялық доктринасымен үйлестіру 
қажеттігіне мән берді.  Қазақстан –
жаһандық катаклизм дәуіріндегі елеулі 
сын-қатерлердің куәгері. Әлемдік үрейлі 
үрдістер аясында мемлекет  табиғи апат-
тан туындаған қиындықтар кезеңіне аяқ 
басты. Еліміздің көптеген өңірлері қазір 
бұрын-соңды болмаған су тасқынына 
ұшырады. Билік тарапының басты мін-
деті – әр азаматтың қауіпсіздігін қамта-
масыз ету. Үкімет тиісті қаражат бөле 
отырып, барлық қажетті шараларды қа-
былдауда. Бұл қиын жағдайда ірі компа-
ниялар мен бизнес өкілдері көмек көрсе-
туде. Қазақстан Президенті қазір бірінші 
кезектегі мұрат – апаттан қираған үйлерді 
қалпына келтіру және зардап шеккендерді 
қалыпты өмірге қайтару екенін атап өтті. 
Осыған байланысты, жоспарланған ха-
лықаралық іс-шараларды қысқарту ту-
ралы нұсқау берілді. Осындай шешімнің 
бір мысалы Астанада ағымдағы жылға 
арналған халықаралық форумды өткізуді 
кейінге қалдыру болды. Дегенмен, ел-
дің әл-ауқатына ықпал ететін маңызды 
іс-шаралар жалғасуда. Қиын жағдайға 
қарамастан,  Ассамблея сессиясы Бірлік 
күні қарсаңында өтуде. «Бұл біздің басты 
құндылықтарымыздың маңыздылығын 
көрсетеді», – деп меңзеді Мемлекет бас-
шысы. 

Суретті түсірген 
Жангелді ӘБДІҒАЛЫМ

Оқыту 22 сәуірден бастап, білім 
беру ұйымдары мен оқу орталықта-
рында жүріп жатыр. Бір мезгілде қысқа 
мерзімді курстарда 250 адам оқиды. 
Бұл жолы оқыту аспазшы, шаштараз, 
тігінші, слесарь-жөндеуші, тігінші-пі-
шуші, бухгалтер-кассир, құрастырушы, 
электр газбен дәнекерлеуші, 1С опера-
торы, бағдарламашы, маникюр шебері 
және басқа мамандықтар бойынша жүр-
гізіледі. Аталған мамандықтар жұмыс 
берушілердің сұранысы мен тапсырысы 
негізінде оқытылатынын айта кету ке-
рек. 

Басқарманың баспасөз қызметінде 
хабарлағандай, маникюр және шашта-
раз шеберлігі бойынша курс жоғары 
сұранысқа ие. Одан кейін жұмыссыз-
дардың көп таңдағаны –  аспазшы 
мамандығы. Веб-шебер және веб-ди-
зайнерге оқытатын, сонымен бірге, по-
лиграфиялық жабдықтарды реттеуші 
және түптеу шеберлігін үйрететін кур-
старға ниет білдіргендердің саны аз. 

Кәсіптік оқытудың ұзақтығы білік-
тілік пен дағдылардың ерекшеліктері-
не қарай 3 айдан 6 айға дейін созылуы 
мүмкін. Курс қатысушысына ай сайын 
32 681 теңге шәкіртақы, жол жүру ақы-
сына 4 АЕК (14 768 теңге) көлемінде, 
сондай-ақ, уақытша тұрған орнына 10 
АЕК (36 920 теңге) көлемінде қара-
жат беріледі. Сонымен бірге, мемле-
кет есебінен медициналық тексеруден 
өте алады. Қысқа мерзімді курстар 
аяқталғаннан кейін мемлекеттік бағдар-
ламаға қатысушы тұрақты жұмыс орны-
на орналасу мүмкіндігін алады. 

Биыл қысқа мерзімді курстарда 500-
ге жуық адамды оқыту жоспарланған. 
Облыс қалалары мен аудандарының 
Мансап орталықтарында курсқа қатысу 
туралы өтінім қабылдау жүріп жатыр.

● РЕСМИ
Курстан өтіп, 
жұмыс тап 

Қарағанды облысында жұмыс-
сыздарды қысқа мерзімді кәсіптік 
оқыту бағдарламасы басталды. 
Бұл туралы облыстың жұмыспен 
қамтуды үйлестіру және әлеумет-
тік бағдарламалар  басқармасында 
мәлімдеді.

Жансая ОМАРБЕК,
«Ortalyq Qazaqstan»

(Соңы. Басы 1-бетте)

Катаклизм 
шегіндегі əлем

– Екінші. Біз жаһандық 
катаклизм белең алып, түрлі 
мемлекеттер арасында əске-
ри-саяси, сауда-экономикалық 
текетірес, тіпті, мəдени-гума-
нитарлық тартыс күшейіп бара 
жатқанына куə болып отырмыз. 
Лаңкестік қауіп-қатерлер тағы 
да алғы шепке шықты. Таяуда 
Мəскеу іргесінде жұртты қанға 
бөктірген лаңкестік оқиға жүре-
гімізге өте ауыр тиді. Қазақстан 
халықаралық құқықты жəне гу-
манистік идеалдарды берік ұста-
натын ел ретінде алғашқылар-
дың бірі болып Біріккен Ұлттар 
Ұйымына мүше мемлекеттерді 
бейбіт халыққа жасалған сұм-
дық қатыгез əрекетті айыптауға 
шақыр ды. Барша адамзат өзара 
диалог орнатып, күш біріктіру 
арқылы ғана халықаралық қа-
тынас саласындағы күйреу мен 
ыдырау үрдісіне төтеп береді, 
берекесіздік пен сенімсіздікті 
еңсере алады, – деп мəлімдеді 
Қасым-Жомарт Тоқаев. 

Уақыт көрсеткендей, диа-
лог пен күш-жігерді біріктіру 
арқылы ғана адамзат халықа-
ралық қатынастардағы сенім 
дағдарысын еңсере отырып, хаос 
толқынына төтеп бере алады. 
Қазір тұтас əлем таңдау алдында 
тұр: қарсылықтың қатал жолы-
на жармасу немесе бейбітшілік 
пен қауіпсіздікке жету үшін 
бірігу. Біздің əрқайсымыздың 
қолымызда болашақ ұрпақтың 
тағдыры жатыр. Əлемдік қиын-
шылықтар кезінде ұлттың ортақ 
мақсаттарға ұмтылып, біртұтас 
майданда тұру ерекше маңызды. 
Этникалық эксклюзивтілік пен 
арандатушылықтың кез келген 
көріністерінен бас тарту атмос-
ферасын құру қоғамдағы бейбіт-
шілік пен келісімді сақтау үшін 
қажет. Көптеген елдер үшін бас  
тақырыптардың бірі – тіл мəсе-
лесі. Бұл мəселені сəтті шешу 
қоғамдық-саяси жағдайдың 
тұрақтылығына тікелей байла-
нысты. Қазақстан да бұдан тыс 
қалған емес. Сыртқы жəне ішкі 
факторларды ескере отырып, 
стратегиялық ұстамдылық пен 
төзімділікті көрсету маңызды. 
Алайда, бұл мемлекеттік тілдің 
дамуын елемеуді білдірмей-
ді. Керісінше, уақытты ескере 
отырып, мемлекеттік тіл этно-
саралық қатынас тіліне айнала-
ды. Бұл үдеріс қазірдің өзінде 
жүріп жатыр жəне мемлекет 
тек мəдени ғана емес, сонымен 
бірге, саяси маңызы бар осы са-
ладағы жетістіктерді мойындай-
ды жəне қолдайды. Сөзін əрмен 
қарай жалғастырған Президент 
Мемлекеттік тілдің жан-жақты 
дамыту мəселесіне тоқталып, 
«Мен қазақ тілі уақыт өте келе 
этносаралық қатынас тіліне ай-
налатынына сенімдімін», – деп 
тұжырды ойын. 

Ассамблея 
əлеуетін нығайту

Үшінші. Соңғы жылдары 
Ассамблеяның қызметі айтар-
лықтай өзгерді. Бұл құрылым 
қоғамдағы аса маңызды ин-
ститутқа жəне этномəдени бір-
лестіктердің бас штабына ай-
налғандығы бұқараға аян. Ендігі 
уақытта Ассамблеяның инсти-
туционалдық əлеуетін нығайту, 
оның мемлекеттік органдармен, 
Парламентпен жəне мəслихат-
тармен қарым-қатынасын жақ-
сарта түсу керектігі ұсынылды. 

– Менің тапсырмаммен ай-
мақ басшылары кемінде екі 
айда бір рет Ассамблея өкіл-
дерімен бірге этносаралық аху-
алға қатысты жиналыс өткізеді. 
Ассамблеяның негізгі іс-шара-
ларына облыс жəне республи-
калық маңызы бар қала əкімдері 
тікелей өздері қатысуға тиіс. 
Мен мұны орынбасарға ысы-
ра салуға болмайтынын нақты 
ескерттім. Өзгелердің, əсіресе, 
Парламенттің жəне барлық дең-
гейдегі мəслихат депутаттары-
ның дəл осылай жасағаны абзал, 
– деді Президент. 

Əлемдегі қарқынды өзгері-
стер тек дана шешімдерді ғана 
емес, сонымен қатар, уақыттың 
қиындықтарына тиімді жау-
ап бере алатын институттар-

Ынтымақ – ырыс, 
татулық 
тыныштық əкеледі

ды нығайтуды талап етеді. Бұл 
тұрғыда Қазақстан халықтары 
Ассамблеясының (ҚХА) инсти-
туционалдық əлеуетін нығай-
туға жəне оның барлық деңгей-
дегі мемлекеттік органдармен 
өзара іс-қимылына ерекше назар 
аударылады. Соңғы жылдары 
ҚХА қоғамдық тұрғыда өзін-өзі 
ұйымдастырудың маңызды ин-
ституты жəне этномəдени бір-
лестіктердің бас үйлестірушісі 
бола отырып, трансформаци-
яның маңызды жолынан өтті. 
Осыны ескере отырып, ол 
мемлекеттік құрылымдармен 
нəтижелі əріптестіктің үлгісін 
көрсетуге мəжбүр, ал жергілік-
ті атқарушы органдармен жəне 
мəслихаттармен өзара іс-қи-
мылға ерекше назар аударыла-
ды.

Сессия 
қорытындысында
Екі сағатқа жуық өткен мəні 

бөлек жиында халық болашағын 
айқындайтын көптеген аспек-
тілер қозғалды. Қатысушылар-
дың дені күрделі міндеттерді 
бірлесіп шешуге дайын екен-
діктерін көрсете отырып, өзекті 
идеялар мен бастамалармен сөз 
сөйледі. Өңірлердегі алдын ала 
қызу талқы мен  жемісті пікірта-
ластар нəтижелері де сын тезіне 
салынды. Бұл жалпыұлттық бір-
лікті нығайту мəселелеріне кең 
қызығушылықты айғақтаған-
дай.  Мемлекеттік құрылымдар 
мен Азаматтық қоғам инсти-
туттары, оның ішінде Ассам-
блея арасындағы сындарлы 
диалог пен əріптестіктің əле-
уеті  көлденең тұрған  міндет-
терді шешудің негізгі факторы 
ретінде қарастырылды. Жиын 
соңында тапсырылған мемле-
кеттік наградалар қатарында 
Қазақстан халқы Ассамблеясы 
Қарағанды облысындағы «Ас-
самблея жастары» өкілдігінің 
төрағасы Александр Урмашовқа 
Қазақстан Республикасы Пре-
зидентінің Алғысы жариялан-
ды. Александр Николаевич өз 
кезегінде сөз алып, Мемлекет 
басшысының бұл бағыттағы 
сындарлы саясаты мен қалтқы-
сыз қолдауына риясыз риза-
шылығын жеткізді. 

– Президент Қасым-Жо-
март Кемелұлы татулық пен 
бірлік табысты мемлекеттің 
мызғымас кепілі екендігін 
тағы бір мəрте айқындап өтті. 
Сондықтан, біздің басты мақ-
сатымыз осы ымыра мен ын-
тымаққа қылдай сызат түсір-
мей, еліміздің дамуына одан 
əрі үлес қосу. Əсіресе, қазақ 
тілінің этносаралық тіл бола-
тынына шек-шүбə жоқ. Өйт-
кені, өзіңіз көріп отырғаныңы-
здай, сізге сұхбатты мен өзім 
мемлекеттік тілде беріп  тұр-
мын, – деді Ассамблея мүшесі, 
«CONSTRUCTION TRAINING 
RESOURCES» жауапкершілігі 
шектеулі серіктестігінің дирек-
торы Мути Махаев.   

Иə, қоғамдық тұрғыда өзін-
өзі ұйымдастыру институты 
ретінде Ассамблея елдің əртүр-
лі этномəдени топтары ара-
сындағы өзара түсіністік пен 
ынтымақтастықты дамытуда 
шешуші рөлге ие. Ассамблея 
мен барлық деңгейдегі мемле-
кеттік құрылымдар арасындағы 
нəтижелі əріптестік жалпыұлт-
тық бірлікті нығайту жөніндегі 
жұмыстың тиімді тетіктерін да-
мытуға сөзсіз игі ықпал етеді. 
Ассамблея сессияларында өзек-
ті мəселелерді талқылауға қа-
тысу жəне сындарлы шешімдер 
əзірлеу үйлесімді жəне тұрақты 
қоғам құруға септесетінін Пре-
зиденттің өзі тілге тиек етіп 
қоймай, селкеусіз сенім мен 
қолдау білдірді. Əлемдік арена-
дағы сын-қатерлер мен өзгері-
стер жағдайында Ассамблея-
ның рөлі одан да маңыздырақ 
бола түспек. Өйткені, əрбір 
азамат өзін Ұлттық қоғамда-
стықтың маңызды бөлігі ретін-
де сезінетін толерантты жəне 
оған кіретін қоғамды қалып-
тастыруға мүдделі. Қазақстан 
Республикасының Ассамблея-
сы елдің үйлесімділік пен өр-
кендеуге қол жеткізу жөнінде-
гі стратегиясының ажырамас 
бөлігі екендігіне тағы бір мəрте 
көз жетті. 

– Биыл кəріз жүйесін қайта 
қалыпқа келтіруге конкурс өт-
кізіледі. Бұл – қазір өзекті мəселе. 
Негізгі коллектордың тозуы 80%-
дан асады. Сондықтан, апаттар 
жиі болып тұрады. Алдағы уақыт-
та байқау өткен соң  біз шамамен 
6 шақырым кəріз құбырларын 
ауыстырамыз, – дейді қала əкімі 
Сапар Сатаев.

Облыс басшысы ФНС-6 тірек 
кəріз коллекторының жөндеу жұ-
мыстары қалай жүргізіліп жатқа-
нын тексерді. Онда 1260 метр 
құбыр жүйесі толығымен ауысты-
рылмақшы. Жұмыс əлі де жалға-
сын тауып, қосымша тексеріс 
жұмыстары атқарылады. Қалада 
екінші жəне үшінші кезектегі су 
желілерін қайта жаңарту жалға-
суда. Су құбырларының жалпы 
ұзындығы – 124,4 шақырым. 
Қазіргі таңда 24,4 шақырымға 
жөндеу жұмыстары аяқталған. 
Биылғы жоспар бойынша 14 
шақырым жөнделуі тиіс. Бұл жұ-
мыстарға қаражат бөлініп, жүзеге 
асырылмақ. Жұмысты жеделдету 
мақсатында бригадалар бірден 
төрт учаскеде жұмыс істеп жатыр. 

Қала əкімі Сапар Сатаев 
тұрғындары шыдамдылық таны-
туға шақырды. Себебі, құбыр-
лар салынып біткенше, аталмыш 
учаскелердегі жолдар жөндел-
мейді. Асфальт тек құбырлар то-
лығымен ауыстырылған жерлерге 
ғана төселеді. Биыл бұл жұмыстар 
Ағыбай батыр мен Сванқұлов кө-
шелерінде атқарылады.

Балқаштағы жылыту маусы-
мы ресми түрде аяқталып, келесі 
жылға дайындық басталып кеткен. 
Бұл туралы облыс əкіміне Балқаш 
жылу электр орталығына барғанда 
қала басшысы мəлімдеді. Биыл 25 
шақырым жылу желілері ауысты-
рылады. Оның ішінде 6,4 шақы-
рым магистральдық, ЖЭО-дан 
шығатын құбырдың 5 шақырымын 
жəне 13,8 шақырым орамішілік 
құбыр жөнделмек. Мұндағы ма-
мандардың айтуынша, Балқаш 
жылу электр орталығын жаңғыр-
ту жоспарлануда, оның жалпы 
құны 27,2 млрд. теңгені құрай-
ды. Жобаны 2027 жылы аяқтау 
жоспарлануда. Аталған жобаны 
іске асыру шағын шаһардың жылу 
жүктемесін жабуға, жылу орта-
лықтарының негізгі жəне қосалқы 
жабдықтарын жаңарту есебінен 

Балқашты дамытудың 
басым бағыттары

Облыс əкімі Ермағанбет Бөлекпаев іс-сапармен Балқаш қа-
ласына барып, шаһардың əлеуметтік-экономикалық жағдай-
ымен танысты. Мемлекеттік бағдарламалар аясында жүргізіліп 
жатқан құрылыстармен танысып, бірқатар нысандарын арала-
ды. Биыл Балқашта кəріз желілерін жөндеуді қолға алу туралы 
шешім қабылданды. Өйткені, құбырлардың тозығы жеткен. Су-
мен жəне жылумен жабдықтау желілерін жаңғырту – Балқашта 
басым бағытқа ие болып отыр. Себебі, бүгінде қаланың кейбір 
учаскелерінде коммуналдық желілердің тозуы 80 пайызға дейін 
жеткен. Жөндеу жұмыстары туралы аймақ басшысы Ермаған-
бет Қабдулаұлына қаланы аралау барысында баяндалды.

Нұрдос КƏРІМ,
«Ortalyq Qazaqstan»

– Өзінің 85 жылдық тарихын-
да газет ауданмен бірге өзгеріп 
отырды. Атауы да бірнеше мəрте 
өзгерді. Бүгінде газет тұтас бір 
ауданның өмірін көрсетіп, мем-
лекеттік саясатты жүзеге асырып 
отырған тарихы бай басылымдар-
дың бірі.  Газеттің алғашқы  ата-
уы «Социалистическая жизнь» 
деп аталса, бүгін «Бұқар жырау 
жаршысы». Осы аралықта  атауы 
бірнеше мəрте өзгерді. Десе де, 
бұқаралық ақпарат құралы ретін-
дегі басты бағытынан  жаңылған 
жоқ,– деді Нұрлан Бикенов.

Басылым редакторы Əлия 
Жұмақаева газеттің тоқтаусыз 
шығып жатқанын, жергілікті 
əкімдік, облыстық ішкі саясат 
басқармасы тарапынан қолдау бар 
екенін айтты. 

– Мəселе дегенде айтарым, кадр 
жетіспеушілігі, газет таратудағы 

● «БҰҚАР ЖЫРАУ ЖАРШЫСЫ» ГАЗЕТІНЕ – 85 ЖЫЛ

Тарихы терең басылым
Биыл Бұқар жырау аудандық «Бұқар жырау жаршысы» га-

зетіне – 85 жыл. Тарихы тереңге жайылған басылымның ме-
рейтойында облыстық ішкі саясат басқармасының басшысы 
Нұрлан Бикенов газет ұжымын арнайы қабылдап, облыс əкімі 
Ермағанбет Бөлекпаевтың құттықтау хатын тапсырды. 

Жансая ОМАРБЕК,
«Ortalyq Qazaqstan»

тұтынушыларды жылумен жаб-
дықтау сапасы мен сенімділігін 
арттыруға, сондай-ақ жаңа энер-
гетикалық қуаттарды іске қосуға 
мүмкіндік береді.

Сапар барысында облыс əкімі 
абаттандыру жұмыстары жүр-
гізіліп жатқан қала жағалауында 
да болды. Қала халқы жағалау 
жағдайына байланысты шағымда-
рын жеткізген. Соның ішінде, 
жағалауды абаттандырып, жақ-
сартуды сұраған болатын. Алдағы 
кезеңде абаттандырылған жағалау 
қалалықтар үшін жəне қала қо-
нақтары үшін қаланың символы 
болмақ. Туризмді дамыту үшін де 
маңызды. Жағалауды абаттандыру 
аясында көк, ақшыл көк, ақшыл 
сары жəне жасыл түсті резеңке-ка-
учук жабыны бар балалар ойыны 
жəне спорт алаңдарын жабдықтау 
жоспарлануда. Балалардың ойын 
кешендері əр түрлі жас топтарына 
арналған. Боялған асфальтбетон 
жабыны мен велосипед тұрағы 
бар ені үш метр заманауи велоси-
пед жолы салынбақшы.

Байқағанымыздай бұл жерде 
бірінші жəне екінші кезең жұмыс-
тары аяқталған. Жағалау аймағы 
қоқыс пен қамыстан тазартылған. 
Су құбырлары мен кəріз құбы-
рларын, электрмен жабдықтау 
желілерін тарту тəмамдалған. 
Жалпы, атқарылған жұмыстар 16 
гектар аумақты қамтыған. Жоба-
ны тапсыру мерзімі – 2025 жылға 
жоспарланған.

– Абаттандырылған жағалау – 
бұл инвесторларды, туристер мен 

демалушыларды тартудың маңыз-
ды компоненттерінің бірі. Белсен-
ді жұмыс жасаңыздар, белгіленген 
кестеден кешікпеу керек! – деді 
облыс əкімі.

2025 жылға қарай өңірге ке-
летін туристердің санын 4 есеге 
ұлғайту жоспарланған. Мəселен, 
туристік аймақ 2022 жылы 67,295 
мың адамды қабылдаса, 2025 
жылы 170,060 мың адамға қыз-
мет көрсетуге жағдай жасамақ. 

Жергілікті бюджетке шамамен 
180 млн. теңге сомаға салықтар 
мен төлемдер түседі деп күтілу-
де. Ал, «Бертіс» шығанағы ау-
данында салынатын 18 нысанға 
инженерлік-коммуникациялық 
инфрақұрылымды салу бизнесті 
кеңейтуге жол ашпақ. Туристік 
салаға инвесторларды тарту үшін 
аса маңызды мəселелердің бірі – 
көлік логистикасы. Барлық санат-
тағы ұшақтарды қабылдау жəне 
əуежайды халықаралық стандарт-
тарға сəйкестендіру үшін Балқаш 
қаласы əуежайының жекелеген 
ғимараттарына реконструкциялау 
жұмыстары жүргізіледі. Ол үшін 
3,5 млрд. теңге сомасына жобалау -
-сметалық құжаттамасы əзірлен-
ген. 

Ермағанбет Бөлекпаев жай-
лы мектеп пен бес үй салынып 
жатқан құрылыс алаңдарында 
болды. Айта кетейік, биыл «Жай-
лы мектеп» ұлттық бағдарламасы 
бойынша  900 орындық мектеп 
салынуда, бұрынғы педучилище 
ғимараты күрделі жөндеуден өт-
кізіледі. Мердігерлердің алдында 
бірінші қыркүйекке дейін мек-
тепті аяқтау міндеті тұр. Үш қа-
батының қабырғасы көтерілген. 
Алдағы он күнде құрылысшылар 
шатырды орнатады. 

Ермағанбет Бөлекпаев қала 
басшысы мен мердігерлерге бо-
лашақта тұрғындардан шағымдар 
болмас үшін сапаға көбірек көңіл 
бөлуді тапсырды.

Бұдан бөлек, Балқаш қала-
сында пайдаланылуға берілген 

жаңа емхананың жағдайымен та-
нысты. Қарағанды облысының 
денсаулық сақтау басқармасы 
мен «ЕвроЭкспоцентр» ЖШС 
арасындағы мемлекеттік жеке 
əріптестік тетігі бойынша жеке 
инвестициялар есебінен салынған 
емхананың мүмкіндігі көп екенді-
гін атады. Емхана бір ауысымда 
200 келушіні қабылдайды. Дəрі-
герлер 20 мыңнан астам адамға 

қызмет көрсетеді. 
Одан əрі облыс басшысы өн-

діріс ошағына да ат басын бұрды. 
Мұнда «Қазақмыс» компаниясы-
ның əлеуметтік жауапкершілік 
жоспарларымен танысты. Мəсе-
лен, биыл компания мəдениет үйін 
жөндеуге, ангар үлгісіндегі фут-
бол алаңын салуға жəне спорт ке-
шенін салуды пысықтауға көмек-
теседі. Сондай-ақ, жұмыс беруші 
мен жұмыскердің арасындағы 
еңбек шартын жасасу барысында 
қандай мəселелерді ескеру керек-
тігін алға тартты. Еңбек орында-
рында қызметкердің қауіпсіздігі 
қатаң қадағалауда болу керектігін 
атады.

Жұмыс сапары соңында об-
лыс əкімі Ермағанбет Бөлекпаев 
Ақтоғай ауданына қарасты Ша-
шубай кентіне аялдап, 96 отба-
сыға берілген үйдің жағдайымен 
таныс ты. Сонымен қатар, «Қа-
зақстан халқына» қорының қара-
жатына Шашубай кентінде жыл-
дам салынатын əмбебап спорт 
залы құрылысын көрді. Ауылдық 
жерлерді дамытуға күш салу ке-
ректігін айтты. Шағын жəне орта 
бизнесті əлі де дамытып, жергілік-
ті азаматтардың кəсіп ашуына 
қолдау білдіру қажеттігін жеткізді. 
Сондай-ақ, ауыл тұрғындарының 
өмірін жақсартуға бағытталған 
əлеуметтік даму картасы аясын-
да жұмыс жүргізіп, жаңа жұмыс 
орындарын ашуды тапсырды.

Суретті түсірген 
Жангелді ƏБДІҒАЛЫМ

проблемалар бар. Жеткізу мəселе-
сі барлық басылымдарға тəн деуге 
болады. Осыдан 5-6 жыл бұрын 
Қарағанды зерттеу университетін 
бітірген жас мамандар көбірек ке-
летін, қазір саябырлап қалды. Де-
генмен де газет шығып жатыр, екі 
тілде. Бір қуантатыны, оқырман-
дардан кері байланыс бар. Газет 
қолдарына тимей қалса, хабарласа-
ды, шыққан материалдарға қатысты 
пікірлерін айтады, – деді ол. 

Əлия Саятқызы аудандық 
газеттің сенімгерлік басқаруда 
екенін, биыл оның мерзімі аяқта-
латын да айтып өтті. 

– Сіз 2006 жылдан бері газет-
тің бас редакторы қызметіндесіз, 
– деді Нұрлан Бикенов. – Оның 
барлық мəселесі сізге жақсы та-
ныс. Басылымды сала маманы 
басқарған дұрыс. Əйтпесе сырт-
тан біреу сатып алады, одан кей-
ін оның күйі не болары белгісіз. 
Газет жұмысын, оның ішінде, 
əлеуметтік желідегі белсенділігін 

листическая жизнь» атауымен 
1939 жылы 12 сəуірде шыққан. 
Содан кейін «Знамия Ильича», 
«Сарыарқа» атауларымен жа-
рық көрді. 2013 жылдан бері бү-
гінгі атауымен таралып келеді. 

Суретті түсірген 
Жангелді ƏБДІҒАЛЫМ

арттыру керек. Өңірдегі əр мəселе, 
кез келген ақпарат сіздер арқылы 
өтуі керек. 

Айта кету керек, «Бұқар жырау 
жаршысы» – облыстық «Орталық 
Қазақстан», Қарқаралы ауданы-
ның «Қарқаралы» газеттерінен 
кейінгі тарихы терең басылым. 
Оның алғашқы саны «Социа-

Тарихи-мəдени мұраны сақтау – өт-
кенімізбен болашағымыз туралы əңгімеле-
су. Бұл бізге «біздің тарихымыздың маңызы 
неде?» жəне «біз болашақ үшін тарихы-
мыздың қандай құндылықтарын сақтай 
аламыз?» деген сұрақтарға жауап алуға 
мүмкіндік береді. Тарихи-мəдени мұраны 
сақтау арқылы біз тарихты жаңа қырынан 
көреміз, өткенге қатысты əртүрлі сұрақтар 
қоямыз, тарихымыз бен өзіміз туралы жаңа 
нəрселерді білеміз. Тарихи-мəдени мұраны 
сақтау – біздің тарихымызды болашақ ұр-
паққа жеткізудің маңызды жолы.

Тарихи-мəдени мұраны қорғау мемле-
кеттік саясаттың маңызды бағыттарының 
бірі болып табылады. Мəдени мұраның ең 
үлкен категориясы – археологиялық ескерт-
кіштер. Аймақ аумағындағы археологиялық 
ескерткіштердің сақталуын қамтамасыз ету 
арқылы еліміздің материалдық тарихын, 
мəдени құндылықтарын жəне ұлттық та-
рихымыздың тереңде екендігін көрсетуге 
мүмкіндік аламыз. Оның үстіне, əлемдік 
тəжірибеде өнеркəсіптік даму технологи-
ялық жəне əлеуметтік жаңғырту үдерістері 
неғұрлым қарқынды болған сайын, соғұр-
лым ұлттық көне жəдігерлерді сақтауға 
мəн берілетінін білеміз. Ежелгі елді ме-
кендердің, қорымдардың, өндірістік ғима-
раттардың жəне мəдени орындардың ар-
хеологиялық ескерткіштерді сақтау үрдісі 
басымдыққа айналады.

Қарағанды облысының аумағын-
да барлық тарихи кезеңдердің көптеген 
ескерткіштері шоғырланған: тас дəуірінің 
орындары, қола дəуірінің қоныстары мен 
қорымдары, ерте темір дəуірінің қорғанда-
ры жəне орта ғасырлардағы жерлеу -салттық 
кешендері.

Қарағанды университетіндегі архео-
логиялық жұмыстардың нəтижелері тура-
лы айтқанда, ең алдымен қола дəуіріндегі 
ауқымды зерттеулерді атап өту керек.

Біздің зерттеулеріміз Орталық Қа-
зақстанның темір жəне балқыту өндірісінің 
негізгі таралу нүктелерінің бірі екенін раста-
уға, металлургиялық технологиялардың 
шығу тегін зерттеуде жаңа беттерін ашуға, 
«Ежелгі Темір жолының» таралу картасын 
қайта қарауға мүмкіндік берді. Бұл адамзат 
тарихын түсіну үшін өте маңызды, сон-
дықтан біздің зерттеу нəтижелеріміз көпте-

Арқадағы көне дəуір көмбесі
Биыл көнеден келе жатқан тарихы бар қасиетті де киелі өлке Атырауда 

Ұлттық Құрылтайдың кезекті үшінші отырысы өтті. Ұлттық құрылтайда 
еліміздің дамуының бағыт-бағдарын айқындайтын келелі мəселелер көтеріліп, 
сүбелі ойлар айтылды. Мемлекет басшысы Қасым-Жомарт Тоқаев Ұлттық 
құрылтай мəжілісінде үнемі ұлттық тарихты зерттеудің жəне насихаттаудың 
маңыздылығына назар аударып келеді. Биыл да Мемлекет басшысы Қасым- 
Жомарт Кемелұлы «Біз болашаққа сеніммен қадам басу үшін төл тарихымыз-
дың ауқымы кең екенін толық сезініп, мəдени мұрамызды сақтап, оны дəріп-
теуіміз қажет» деп күн тəртібіндегі өзекті мəселелердің бірі тарихи-мəдени 
мұраны сақтау ға жəне оларды кеңінен насихаттауға шақырды.

ген шетелдік ғалымдардың жұмысы үшін 
маңызды болып тұр. Біздің облыс аумағын-
да біздің заманымызға дейінгі XIII ғасы-
рға жататын Алат өндірістік-металлурги-
ялық кешенінде (Қарқаралы ауданы) темір 
балқыту пеші ашылды. 

Нұраталды, Қызылтау, Талды (Шет ау-
даны) қорымдарының қазбаларының маңы-
зы жоғары, барлық қорымдарда жерленген 
адамдар қола дəуірі қоғамының иерархия-
сында ең жоғары деңгейінде тұрған жауын-
гер-арбакештер екені, олардың элиталық 
əлеуметтік тобына жататыны анықталды. 
Біздің заманымыз ға дейінгі XVIII ғасырдың 
бірінші ширегіне жататын сақиналы науада 
2 ерекше жұқа қабырғалы мыс ыдыстың та-
былуы нағыз сенсация болды. Жетекші ма-
мандардың айтуынша, бұл ыдыстар – əзірге 
Қазақстандағы қайталанбас жəдігерлер. 
Бұл олжалар Қазақстандағы қола дəуірін-
дегі металл өңдеудің бұрын болжанған-
нан əлдеқайда жоғары деңгейде болғанын 
растайды.

Археологтар үшін бұл жаңалық үл-
кен ғылыми қызығушылық тудырады. Бұл 
қола дəуірінің өзінде Қазақстан аумағында 
Таяу Шығыс пен Орталық Азия елдерін 
байланыстыратын транзиттік дəліз болған 
деп болжауға мүмкіндік береді. Халықтың 
көші-қоны, заттар, идеялар мен технологи-

мекендеген. Осылайша, университет ар-
хеологтарының көп жылдық жұмысы осы 
кезеңдегі ең үлкен (ауданы 300 мың ш.м ) 
шын мəнінде протоқала болып табылатын 
Кенттің ең ірі қонысын (Қарқаралы ауда-
ны) зерттеуге мүмкіндік берді. Шетелден 
əкелінген керамикалық бұйымдардың та-
былуы бұл ескерткіш Батыс Сібірден Орта 
Азияға дейін созылған ежелгі сауда жол-
дарының тірегі болған деген қорытындыға 
əкелді.

БАҚ-та «Қазақстан пирамидасы» ата-
уына ие болған Қазақстан аумағындағы 
бірегей кешен Қаражартас қорымы (Шет 
ауданы)  зерттелді. Бұл 14,5х14 м өлшемді 
пирамидалық пішіндегі қорым болатын 
жəне онда жерленген адамның əлеуметтік 
дəрежесі өте жоғары (ру көсемі болуы мүм-
кін). Жалпы алғанда, ескерткішті Орталық 
Қазақстандағы ең ертедегі Беғазы-Дəнді-
бай мəдениеті қорымдарының бірі деп са-
науға болады. Бұл туралы ақпараттар тек 
республикалық телеарналарда ғана емес, 
«Dailymail» (Ұлыбритания), «Археология» 
(АҚШ) жəне басқа да барлығы 50-ден астам 
басылымдар мен газет сайттарында ақпа-
раттар жарияланды.

Ерте темір дəуірінің ескерткіштерін 
зерттеу барысында университет ғалымдары 
үш иінді аяғы бар сфералық пішінді мыс қа-

занды тапты. Артефакт біздің заманымызға 
дейінгі II ғасырға жатады (шамамен 2 мың 
жыл). Бүгінгі таңда бұл жəдігер Орталық 
Қазақстанда табылған осындай жалғыз 
олжа болып табылады жəне Сарыарқаның 
ерте көшпелілерін зерттеу тарихы үшін 
ерекше маңызы бар.

Соңғы жылдары университет архе-
ологтары ортағасырлық ескерткіштерді 
зерттеуге ерекше көңіл бөліп келеді. Түр-
кі-қыпшақ дəуіріндегі ғимараттарға ар-
хеологиялық зерттеулер жүргізілді, ор-
тағасырлық көшпенділердің заттық жəне 
киелі əлемі туралы идеяларды анықтайтын 
ғұрыптық жəне жерлеу кешендерін зерттел-
ді. Алтын Орда дəуірінің ескерткіштерінен 
(Нұраталды, Қарасуыр кешендері жəне т.б.) 
бірегей археологиялық материал алынды, 
бұл Жошы Ұлысының əскери өнерінің қа-
лыптасу тарихы, этномəдени құрамы, діни 
көзқарастары мен киелі ғұрыптары туралы 
тың деректер берді.

Ұлттық Құрылтайда ҚР Президенті 
Қ.Тоқаев «Қазақстанды «Таңбалы тастар 
мекені» деп бекер айтпайды. Ешкіөлмес жо-
тасы – Еуразия құрлығындағы петроглифі 
ең көп жердің бірі. Арпаөзен, Құлжабасы, 
Сауысқандық сайларында көптеген тари-
хи сурет сақталған. Бұл жəдігерлер – Дала 
өркениетінің сан мың жылдық шежіресі», 
– деп ежелгі дəуірдің тарихи айғағы болып 
келе жатқан тастағы суреттердің – петрог-
лифтердің орынсыз бүлініп, жойылып бара 
жатқанына да назар аударған болатын. 

Жартастағы суреттерді – петроглиф-
терді зерттеу туралы айтар болсақ, уни-
верситет археологтары осы тақырыпқа 
арналған бірқатар ғылыми-көпшілік ба-
сылымдарды («Қазақтың ұсақ шоқылары-
ның бейнелі ескерткіштері», «Сарыарқа пе-
троглифтері» жəне т.б.) шығарды. Қазақтың 
ұсақ шоқыларының жаңа жəне бұрыннан 
белгілі жартас өнері ескерткіштері туралы 
материалдар ғылыми айналымға енгізілді. 

Сондықтан, Академик Е.Бөкетов атын-
дағы Қарағанды университеті археолог-
тарының зерттеулері өзекті жəне бүкіл 
əлем ғалымдары арасында үнемі терең қы-
зығушылық тудырады. Бірлескен ғылыми 
зерттеулердің нəтижелері Nature, Cell жəне 
Science тəрізді əлемге танымал журналдар-
да жарияланып тұрады. Қарағандылық ар-
хеологтардың зерттеулерінің нəтижесінде 
алынған материалдар əлемдік жобаларға 
қатысады.

Шет ауданында орналасқан Талды та-
рихи-археологиялық саябағын құрудағы 
университет археологтарының үлесін де да 
атап өткіміз келеді. 

Жалпы алғанда, Қарағанды облысы 
аумағында археологиялық ескерткіштерді 
зерттеу жан-жақты жəне жүйелі түрде 
жүргізіліп келеді. Əрине алда əлі де бол-

са қаншама тың ізденістер мен қызықты 
жаңалықтары күтіп тұрғаны сөзсіз. Ендігі 
кезекте облыс аумағындағы тарихи-мəдени 
мұраны сақтай білу жəне болашақ ұрпақ 
жеткізу мақсаты тұр.

Мəдени мұраны сақтау жөніндегі мəсе-
леге консерваторлардан құқық қорғау орган-
дарына дейін, сəулетшілерден бағдарлама 
менеджерлеріне дейін əртүрлі сарапшылар 
қатысады. Физикалық, мəдени жəне табиғи 
нысандарды сақтау үшін инженерлік, сəу-
лет, археология, тарих, гидрология, агроно-
мия, геология, экология жəне басқа пəндер 
бойынша техникалық білімдер қажет. Кей-
бір жобалар өте қарапайым болуы (мыса-
лы, ауызша тарихты жазу) жəне тек жүзде-
ген немесе мыңдаған теңгені құрауы жəне 
мерзімі жағынан апталар немесе айларды 
алуы мүмкін. Ірі жобалар, мəселен тарихи 
қала орталығын сəулеттік қалпына келтіру 
миллиардтаған теңгені құрауы жəне аяқта-
луы ондаған жылдарға созылуы мүмкін. Ірі 
жобалар жергілікті, аймақтық жəне мемле-
кеттік, тіпті, халықаралық ұйымдардың еле-
улі қолдауын қажет етеді. 

Археологиялық зерттеулерді еліміз-
де кəсіби мамандар тарапынан жүргізілуі, 
арнайы маманданған зерттеу мекемелері 
тарапынан жүзеге асырылуы орын алып 
отырған көптеген келеңсіз оқиғалардың 
алдын алары сөзсіз. Жарты ғасырдан астам 
археологиялық зерттеулермен шұғылда-
нып келе жатқан Е.Бөкетов атындағы Қа-
рағанды университеті тарих факультетінің 
дəстүрі бар археологиялық мектебі қалып-
тасқан. Əлемдік деңгейде танымал болған 
ғалымдар қызмет етеді. Сол себепті де, 
Орталық Қазақстан аумағында көне дəуір 
ескерткіштерін зерттеу ғылыми жəне жүй-
елі түрде жолға қойылған. Тарихи-мəдени 
мұрамызды сақтау мəселесі де университет 
ғалымдарымен бірлесе жүргізіледі. Тарихи 
ескерткіштерге реставрация жасау да ар-
хеолог ғалымдардың тікелей қатысуымен 
өтеді. 

Тарихымыздың көне дəуірінен сыр 
шертетін ескерткіштерді зерттеу жəне бо-
лашақ ұрпаққа сақтау – біздің азаматтық 
парызымыз.

Жамбыл ЖҰМАБЕКОВ,
Е.Бөкетов атындағы 

Қарағанды зерттеу университеті
тарих факультетінің деканы 

Сурет автордан

ялар осы ежелгі магис тральдар арқылы екі 
бағытта да белсенді түрде жүріп жатты.

Қола дəуірінің соңындағы ескерт-
кіштерді зерттеу саласындағы іздені-
стеріміздің нəтижелері де өте маңызды. Бұл 
кезде біздің облыс аумағында Беғазы-Дəн-
дібай мəдениетінің тайпалары өмір сүріп,  
Қазақстанның қола дəуірінің ең танымал 
болып табылатын Беғазы тектес монумен-
талды ескерткіштерін жасаған тайпалар 

● ОБЛЫСТЫҚ МӘСЛИХАТ СЕССИЯСЫНДА 

Өміршең жобаларға бағытталған өзгеріс 

Салтанат ІЛИЯШ,
«Ortalyq Qazaqstan»

Алдымен сөз алған облыстың қаржы 
басқармасының басшысы Людмила Баша-
рина депутаттар назарына 2024 жылға ар-
налған облыстық бюджетті нақтылау мате-
риалдарын ұсынды. Енгізілетін өзгерістер 
нормативтік-құқықтық актілердің веб-пор-
талында онлайн талқылаудан өткен. Одан 
бөлек, облыстық бюджет комиссиясының 
отырысында егжей-тегжейлі қаралған. 

Айтуынша, қабылданған бюджет аяқ 
асты өзгере салмайды. Облыстық бюджет 
комиссиясынан бөлек, əкімдіктің, Қоғам-
дық кеңестің отырыстарында да қаралады. 
Соңында, облыстық мəслихаттың тұрақты 
комиссияларының бірлескен отырысында 
талқыланады. 

Бөлінетін қаржы бюджеттің кіріс 
бөлігінің жоспарлы көрсеткіштерін 
ұлғайту, мемлекеттік бағалы қағаздарды 
шығару жəне бюджеттік бағдарламалар 
əкімшілері бойынша жоспарлы қаражат-

Облыстық мəслихат депутаттары кезекті сессияда 2024-2026 жылдарға 
арналған облыстық бюджетке өзгерістер енгізу мəселелерін қарастырды. Ай-
мақты дамыту басымдықтарын айқындауға қатысып, бюджеттің əр тиыны-
ның шашау шықпауын ғана емес, тиісінше мақсатты жұмсалуын қырағы қа-
дағалайды халық қалаулылары. Осы жолы да облыстық мəслихат төрағасы 
Нұркен Кобжановпен бірге мемлекеттік мекеме басшыларының баяндамала-
рын тыңдап, тиісті шешім қабылдады. Жай қабылдап қана қойған жоқ, өңір-
дегі дер кезінде шешілуі тиіс өзекті мəселелерге баса назар аударды. Себебі, 
халық мəслихат депутатына сенім артады. Ал, сайлаушыларының сенімінен 
шығу – олардың басты міндеті. Сессия отырысына мекеме басшыларымен қа-
тар, облыс əкімінің орынбасары Ермек Алпысов қатысты. 

ты азайту есебінен қалыптасады. 
– Бөлінетін соманың 82,7%-ы экономи-

каның нақты секторына бағытталған. Бұл 
қаражат су құбыры желілерін салуға жəне 
жөндеуге, блок-модульдік сорғы станцияла-
рын орнатуға жəне облыс өңірлерінде жылу 
желілерін қайта жаңарту мен салуды жалға-
стыруға көзделген. Одан бөлек, мемлекеттік 
бағалы қағаздарды шығару жолымен кезек-
те тұрғандарға тұрғын үй сатып алу жөнін-
дегі іс-шаралар іске асырылатын болады, – 
дейді басқарма басшысы. 

Елімізде шағын жəне орта бизнесті 
қолдауға ерекше ден қойылған. Бұл ту-
ралы Президент Қасым-Жомарт Тоқаев 
Үкіметтің кеңейтілген отырысында бизнес-
ке əкімшілік қысым көрсетуді азайтуды, 
соның ішінде реттеу қағидатын қолдану 
арқылы ықпал етуді доғару керегін ерек-
ше атаған болатын. Себебі, өткен жыл-
дың өзінде шағын жəне орта бизнесте 
жұмыспен қамтылғандар саны 4,3 млн. 
адамды құраған. Бұл – əлбетте, жұмыссы-
здықты азайтуда маңызды қадам. 

Қарағанды облысында да осы салаға 
ерекше мəн беріледі. Демек, облыстық 
бюджет қаражатын бөлуде шағын жəне 
орта бизнес тыс қалмайды. 

Людмила Башарина шағын жəне орта 
бизнесті жəне агроөнеркəсіптік кешен 
субъектілерін қолдау үшін кредиттер бой-
ынша пайыздық мөлшерлемені субсидия-
лауға, сондай-ақ, агроөнеркəсіптік кешен-
нің инвестициялық жобаларын кредиттеуге 
қаражат көзделгенін баса айтты. 

«Жол – тіршіліктің күретамыры». Де-
мек, аймақтың əлеуетін білдіретін автожол-
дарды ретке келтіру – кезек күттірмейтін 
мəселе. Президент Қасым-Жомарт Тоқаев 
та бұл мəселеге ерекше көңіл бөліп, авто-
жол құрылысына, соның ішінде жергілікті 
жолдардың сапасына баса мəн беру керек-
тігін тапсырған болатын. 

– Бюджетті бөлу кезінде облыстық жəне 
аудандық маңызы бар автомобиль жолда-
рында су өткізу құбырларын орнатуға, ау-
дандық маңызы бар автомобиль жолдарын 
ағымдағы, орташа жөндеуге жəне автомо-
биль көлігімен жолаушылар тасымалын 
субсидиялауға бағытталған іс-шаралар да 
ескерілді, – Людмила Викторовна. 

Депутаттар əлеуметтік сала туралы 
да ұмытқан жоқ. Атап айтқанда, Қараған-
дыда мектеп құрылысын аяқтауға, Бұқар 
жырау ауданында ДШСК құрылысын 
жалғастыруға, Теміртаудағы спорт объек-
тілерінің материалдық базасын нығайтуға, 
сондай-ақ, есірткіге қарсы іс-шараларды 
өткізуге қаражат бөлінетін болады. Сон-
дай-ақ, облыс əкімдігінің резервтік қоры 
толықтырылады.

Сондай-ақ, облыстық бюджетке өз-
герістер енгізу кезінде қоршаған ортаны 
қорғау жөніндегі іс-шаралар жоспарына ен-
гізілетін өзгерістер ескерілгенін айту керек. 

Облыстың табиғи ресурстар жəне та-
биғат пайдалануды реттеу басқармасының 
басшысы Бақтияр Санбаев биыл қоршаған 
ортаны қорғау жөніндегі 2022-2024 жыл-
дарға арналған іс-шаралар жоспарына тү-
зету енгізілген. Жоспарды өзгерту кезінде 
сомалар мен мерзімдерді түзету, бірқатар 
іс-шараларды ауыстыру, алып тастау жəне 
қосу жүргізілген. 

– Облыс бойынша 2022-2024 жылдарға 

арналған қоршаған ортаны қорғау жөніндегі 
іс-шаралар жоспарына 35,9 млрд.теңге көз-
делген. Түзетілген іс-шаралар жоспарында 
биылға 80 шара қарастырылды. Оның 7,7 
млрд.сомасына 31 жаңа шара қосылса, 6,8 
млрд. сомасына 19 шара алынып тасталды, 
– дейді Бақтияр Жұматайұлы.

Бекітуге ұсынылған шаралар жоспа-
рында 24 342,166 млн. теңге сомасы шегін-
де 80 шара көзделген.

Көкпекті станциясын облыс орта-
лығының əкімшілік-аумақтық шекарасы-
на қосу туралы мəселені Қарағанды об-
лыстық мəслихатының төрағасы Нұркен 
Кобжанов өте өзекті деп атады. Ол стан-
цияны кеншілер астанасына қосу туралы 
өтініштермен жергілікті тұрғындар бірне-
ше рет жүгінгенін, бұл тақырып тұрғын-
дардың аймақ басшысымен кездесулерін-
де де көтерілгенін атап өтті.

Өздеріңізге белгілі болғандай, бұған 
дейін, тұрғындар Тұзды ауылдық округі 
жерінің бір бөлігін, атап айтқанда, Көкпек-
ті станциясын Қарағанды қаласының шека-
расына қосу туралы өтініш білдірген бола-
тын. Тұзды ауылдық округінің аумағында 
орналасқан Көкпекті  станциясы Қараған-
ды қаласының Əлихан Бөкейхан ауданына 
қарағанымен, аумағы бойынша Бұқар жы-
рау ауданында. Осыған байланысты Бұқар 
жырау ауданы мен Қарағанды қаласының 
əкімшілік-аумақтық құрылымы мен ше-
караларын өзгерту туралы шешім қабыл-
данған болатын. 

Сессия барысында облыстың эконо-
мика басқармасының басшысы Татьяна 
Аблаева аталған шешім ауылдың əкімшілік 
бағынысын сəйкестендіру мақсатында ұй-
ғарылғанын айтты. 

– Осыған байланысты, экономика 
басқармасы Бұқар жырау ауданы мен Қа-
рағанды қаласы əкімдіктерінің бірлескен 
қаулылары мен мəслихаттарының шешім-
дері негізінде Қарағанды облысы əкімді-
гінің бірлескен қаулысын жəне «Шека-
раларды өзгерту жəне белгілеу туралы» 
облыстық мəслихаттың шешімін əзірлеп, 
келісуге жолдады, – деді Татьяна Аблаева. 

Ермек Алпысов депутаттарға облыс 
бюджетін нақтылаудағы жұмыстарына 
алғыс білдіріп, алдағы күндерде де бірлесе 
жұмыс істеуге шақырды. 

«Сессияның қарауына келіп түскен 
барлық мəселелер бейіндік комиссияның 
кеңейтілген отырысында қаралды, мəсли-
хаттың тұрақты комиссияларының бірлес-
кен отырысының қарауына шығарылды. 
Жергілікті атқарушы органдардың басты 
міндеті-бюджет қаражатын тиімді жəне 
ұтымды пайдалану. Депутаттық корпус бү-
гін қабылданған барлық шешімдердің іске 
асырылуына тиісті мониторинг пен бақы-
лауды қамтамасыз ететініне сенімдімін», 
– деп сессия жұмысын қорытындылады 
Нұркен Кобжанов.

Суреттер 
облыстық мəслихаттың баспасөз 

қызыметінен алынды



Белгілі ғалым Талас Омарбеков Ф.Го
ло  щекин төңірегіндегі қазақ қызметкер
лерін үш топқа бөледі.

1. «Алаш» идеясын жақтаушылар, 
го  лощекиндік саясатқа ашық қарсы тұр
ғандар, қазақ интеллигенциясын аға ұр
пақтың демократиялық дәстүрлері не
гізінде топтастырып, саяси аласапыранда 
қазақ халқының мүддесін қорғауға ашық 
күш салғандар.

 2. Социалистік идеяларға кәміл сеніп, 
халық үшін қызмет еткендер, бірінші бас
шыға қарсы келмей, партиялық, мемле
кеттік тапсырмаларды жауапкершілікпен 
орындағандар.

3. Халқына қызмет етті, дегенмен ел 
мүддесінен  лауазымды қызметті жоғары 
қойғандар. 

Осылай айта келе Н.Нұрмақовты бі
рінші топқа қосады. 

Ия, өзгеше болуы мүмкін емес еді. 
Н.Нұрмақовтың өмірбаянына үңілсек, 
туыпөскен, есейген ортасы – Алаш идея
ларының саяси бесігі – Қарқаралы. Ұста
зы – А.Байтұрсынов. Оқуына демеушілік 
жасаған Ақайдың Қасені – Ә.Бөкейханов
пен пікірлес, тығыз қарымқатынаста 
болған бірегей тұлға. Саяси, рухани ұс
таздары – Ә.Бөкейханов, Ж.Ақбаев, Ә.Ер
мековтер. Ұлтын жантәнімен сүйіп, оның 
арманмұраттарын көкірегіне түйіп, сол 
жолда бар өмірін сарп етіп, құрбан болуы 
да оның ұшқан ұясынан, өскен ортадан 
алған тәлімтәрбиесінен, санаға түскен 
сәуле – ұлт мүддесінің уақыт өте келе ада
стырмас бойтұмарына, жылдар өтіп, ке
меліне келгенде ұранына айналып, ту етіп 
көтергендігінен еді.   

Омбыда оқып, мұғалім мамандығын 
алған соң, 1917 жылғы Ресей мен оның ай
мақтарындағы дүбірлі саяси оқиғалар мен 
өзгерістерге, Қарқаралыдағы қоғамдықса
яси өмірге белсене араласқан Н.Нұр мақов 
өзінің қабілеті мен қарымқуатының арқа
сында аз уақытта халыққа танылды. 1920 
жылы 4 қарашада Орынбордағы Қазақ 
Автономиясының құрылуына арналған 
Кеңестердің І съезіне Семей губерниясы
ның атынан делегат, әрі Қазақ Орталық 
Атқару Комитетіне мүше болып сайланды. 
1921 жылдың басында Семейге губерни
ялық комитетке қызметке ауысқан ол, көп 
ұзамай 1922 жылдың күзінен рес публика 
астанасы Орынборға шақырылды.  

19221923 жж. Н.Нұрмақов Қазақ 
АКСР Жоғарғы Трибуналын басқарып,  
Қазақ АКСР Жоғарғы Сотының алғашқы 
төрағасы, 1923 ж. мамырдан 1924 ж. қыр
күйегіне дейін Қазақ АКСР Әділет халық 
комиссары және республика прокуроры 
болды. Ол сот құрылысы туралы ере
жеден бастап, республикалық Жоғарғы 
Сот Ережесінің жобасын жасау, Жоғарғы 
Соттың басшы құрамын бекіту кезең
дерін өткеріп, биліктің үшінші тармағы 
– Қазақстандағы сот билігін, прокуратура 
органдарын қалыптастыруға күш жұмса
ды. Орынборда заң қызметкерлерін даяр
лайтын оқу орнын ашқызып, қазақтардан 
заң саласы мамандарының тапшылығын 
шешудің қазығын қадады. Сонымен бір 
мезгілде 1923 жылы 29 тамызда Қазақ 
ОАК жанынан құрылған Кеңселерде қа
зақ тілінде іс жүргізу жөніндегі Орталық 
комиссияның мүшесі бола отырып, көпте
ген қарсылықтар мен қиындықтарға қара
мастан сот және прокуратура саласында 
қазақ тілінде іс жүргізуді алғаш жүзеге 
асырды. Әділет халық комиссариатының 
«Хабаршы» журналы қазақ тілінде жарық 
көрді. Онда актінің, үкімнің, қаулықа
рарлардың, хаттаманың үлгілері беріліп, 
Қазақстанның барлық өңірлерінде заң, 
құқық органдарының жұмысы жолға 
қойылды, қылмыс, барымта мен ұрлық 
азайды, қоғамның қалыпты өмір сүруіне 
жағдай жасалды.  

Н.Нұрмақов Қазақ үкіметін басқарған 
19241929 жж. голощекиндік күштеу, зор
лықзомбылық саясатына қарсы батыл 
күрес жүргізді. 20 ж. екінші жартысында 

● ЗЕРДЕ

ХХ ғасырдың 20-30 жж. Қазақ мемлекеттілігінің қалыптасуы мен дамуында 
аянбай тер төгіп, өлшеусіз үлес қосқан, артына өшпес мұра қалдырған халқы-
ның аяулы перзенті, әкімшіл-әміршіл, тоталитарлық жүйеде ұлттық мүддеге 
адал қызмет еткен аса ірі мемлекет және қоғам қайраткері – Нығмет Нұр-
мақов. Өзінің қысқа ғұмырында Қазақстанның жоғары билік органдарында 
бірнеше лауазымды қызметтер атқарған ол республиканың экономикасы мен 
ауыл шаруашылығын, білімі мен мәдениетін дамытуды ұлттық тұрғыдан ше-
шудің жолдарын ұсынды. 

Қазақстанда жүргізілген жерге орналас
тыру жұмысына ұлттық нышан берді, 
отаршылдық саясат кесірінен өз жерінде 
өгейлік көрген қазақтарға олардан тар
тып алынған шұрайлы жерлерін қайтару, 
жаңадан қоныс аударушыларды тоқтату 
үшін күш салды. Қазақтың тіршілік көзі 
мал шаруашылығын дамытуға, мал ба
сын сақтауға ерекше назар аударды, құр
ғақшылықпен күрес, жұттың алдын алу 
және оның зардаптарын жою, мал азығын, 
жемшөп қорын жасау жолға қойылды. 
Нәтижесінде ұжымдастыру саясаты қар
саңында Қазақстандағы мал басы 40,5 
млнға жетті. 

Қазақ байларын тәркілеу – Қазақстан 
тарихының қаралы беттерінің бірі. Қазақ 
халқын орны толмас қасіретке, аштыққа 
ұшыратқан осынау кеңестік солақай сая
сатқа қарсы күресу Қазақстан үкіметінің 
төрағасы Н.Нұрмақовтың еншісіне ти
генін ерекше айту керек. Ол қазақ қоға
мындағы ірі меншік иелеріне күштеу 
әдісін қолдануға қарсы күресті, мәселені 
салық реформасы арқылы реттеуді ұсын
ды. Алайда, оның пікірі республика бас
шысы Ф.Голощекиннен, Орталық Коми
теттегілерден қолдау таппады. 

Н.Нұрмақов Қазақстан үкіметін бас
қарған жылдары өнеркәсіп орындары: 
Ембімұнай, Екібастұз, Риддер кен орын
дары, Қостанай алтын кеніштері, Алтай
полиметалл тресі, КаспийЖайық балық 
шаруашылығы, Қазақалтын тресі, Орын
бор және Петропавл теріелтірі трестері, 
Алматы мата фабрикасы және т.б. дами 
бастады. Қарсақбай мыс балқыту зауы
ты мен БайқоңырҚарсақбайЖезқазған 
тар табанды теміржол қалпына келтіріл
ді. Ол бұған дейін пайдасын Орталыққа, 
Ресейдің қазынасына аударып келген Қа
зақстанның өндіріс орындарын қазаққа 
қайтаруға күш жұмсады. С.Сәдуақасов
пен бірге Қазақстанды шикізат базасы 
емес, дайын өнім шығара алатын өнер
кәсіпті елге айналдыруды көздеді. Алып 
құрылыс Түрксібтің салынуы Мәскеуден 
Т.Рысқұловтың, Қазақстаннан тікелей 
Н.Нұрмақовтың басшылығымен іске асы
рылды.

Н.Нұрмақов еліміздің оқуағарту және 
мәдениетінің өркендеуіне үлкен үлес қос
ты, республикадағы мектептер саны арт
ты. Ағарту Халық комиссары С.Сәдуа
қасов, А.Байтұрсынов, С.Сейфуллин, 
Т.Шо нанов т.б. зиялылар мен ағартушы
лар оқулықтар, оқуәдістемелік құралдар 
жазу, ауыз әдебиетінің үлгілерін жинау, 
мектеп құрылымын дамыту, мұғалім ма
мандарын даярлап жетілдіруде үлкен 
еңбек етті. Н.Нұрмақовтың Мәскеудегі 
Орталық биліктің алдына бірнеше мәрте 
мәселе етіп қоюы мен табандылығының 
арқасында 1928 жылы Қазақстандағы 
жоғары оқу орнының қарашаңырағы – 

Қазақ педагогика институты, бүгінгі Абай 
атындағы Қазақ Ұлттық педагогикалық 
университеті ашылды. 1926 жылы қазақ 
өнерінің қарашаңырағы – бүгінгі Мұхтар 
Әуезов атындағы қазақ драма театрының 
ашылуы Қ.Жандарбеков, Е.Өмірзақов, 
С.Қожамқұлов, И.Байзақов, Ә.Қашаубаев, 
Ж.Шанин, Қ.Қуанышбаев сынды көпте
ген өнер майталмандарының таланттары

ның ашылып, қабілеттерінің шыңдалуына 
ықпал етті. 

Н.Нұрмақов қазақ жерлерінің бірі
гіп, Қазақ АКСРінің әкімшілік бөлінісін 
қайта құруда, 1925 жылы ел астанасы
ның Қызылордаға, одан соң Алматы ға 
көшірілуінде үлкен рөл атқарды. Жи
нақ тап айтқанда, 19241929 жж. Қазақ
станның халық шаруашылығының әлеу
меттікэкономикалық, мәдениағарту 
са лалары елеулі табыстарға жетіп, өркен
деп, тұрақты дами бастады. Бұл сөз жоқ, 
Н.Нұрмақов басқарған Қазақстан үкі
метінің орасан еңбегінің нәтижесі бола
тын. 

19311937 жж. Н.Нұрмақов Мәскеу
де РКФСР Бүкілресейлік Орталық Атқа
ру Комитеті хатшысының орынбасары 
және Ұлттар бөлімінің меңгерушісі қы
зметтерін атқарды. Өзінің ұзақ жылғы 
Қазақстанды басқарған тәжірибесімен 
бөлісіп, Ресей құрамындағы ұлттық ав
тономиялық республикалар мен облыс
тардың, аз ұлттар тұратын аймақтардың, 
Солтүстік халықтарының экономикалық
әлеуметтік, мәдени дамуына зор еңбек 
сіңірді. 

193536 жж. кенже қалған аз ұлтты 
халықтардың мәселелеріне терең үңіліп, 
толық танысу үшін Н.Нұрмақов Таймыр 
ұлттық округінде, Якутияда – Саха елінде 
болып, олардың талаптілектерін тыңдап, 
іс жүзіне асырды. Н.Нұрмақов ондаған 
жылдар бойына патшалық Ресейдің ота
рында қанаушылық көрген аз ұлттардың 
құқығының басқа халықтармен теңелуі 
үшін өз міндетін абыроймен орындады. 
Ол осы мәселеге байланысты талдау ең
бектерін,  «Власть Советов», «Революция 
и национальности», «Жизнь националь
ностей» және т.б. басылымдарда мақала
лар жариялады. 

Н.Нұрмақовтың 1928 жылы Қызылор
дада «Қазақстан құрылысы», 1934 жылы 
Мәскеуде «Власть Советов» баспасынан 
«РКФСРдегі аз ұлттар арасындағы жұ
мыстың жайы мен міндеттері» деген ең
бектері жарық көрді. Нұрмақовтың ре
дакциялауымен «РКФСРдегі ұлттық 
құ рылыс», «Октябрь алфавиті. РКФСР 
халықтары арасында жаңа алфавитті ен
гізудің қорытындылары» деген атпен жи
нақтар шықты. 

Н.Нұрмақов туралы онымен Мәскеу
де, Кремльде бірге қызметтес болған 
Б.Родиевич былай деп жазды: «Нығмет 
Нұрмақов өз Отаны Қазақстанды, оның 
сол кездегі келбеті мен оның бақытты бо
лашағын ыстық жүрегімен ерекше қадір
леп сүйетін еді. Қазақстан жер қойнауы
ның байлықтарын барынша толығырақ 
пайдалануға қызуқандылықпен күш са
латын, атақты ғалым Қаныш Сәтбаевтың 
бағалы геологиялық зерттеулеріне ұдайы 
қолдау көрсетіп отыратын. Оған өте жоға

ры дәрежедегі іскерлік тән болатын. Аса 
жауапты, лауазымды қызметтерде болған 
ол мейлінше қарапайым, адамдармен 
қарымқатынаста өте кішіпейіл еді» (Р.
Сағымбеков. Туған халқының қайтпас 
қаһарманы / Қарқаралы. – 1999. №34. – 
1225 б.). 

Қазақстандағы 19311933 жж. ашар
шылық кезінде Н.Нұрмақов Мәскеуде 
қол қусырып отырмады, аштық нәубетіне 
қарсы күрес жүргізді, Орталық Комитетке 
кіріп, елдегі жағдай, босқындар туралы 
батыл айтып, Қазақстанға көмек көрсету 
талаптарын қойды. Бұған партиякеңес 
қайраткері, қуғынсүргін құрбаны Ә.До
совтың және Н.Нұрмақовтың өзінің терге
удегі көрсетулері дәлел бола алады. 

19371938 жж. жаппай террор кезін
де Қазақстанның партиялықбасшы қыз
меткерлері түгелдей қуғынсүргінге 
ұшы рады. Кезінде Ф.Голощекинге қарсы 
шығып, ұлт мүддесін қорғағандар, ашар
шылық жылдарында наразылық білдір
гендер Н.Нұрмақов пен Т.Рысқұлов 
бі рінші болып айыпталды. Оларға «Қа
зақстанды КСРОдан бөліп әкетіп, Жа
понияның протекторатына беруге әрекет 
жасаған» националфашистер, Қазақстан
да Кеңес өкіметіне қарсы зиянкестік, 
қастандық, контрреволюциялық әрекет
тер ұйымдастырды деген жалған жала 
жабылды. Антисоветтік ұйымның бас
шылары Нұрмақов, Рысқұлов, Қожанов 
және Құлымбетов Кеңес мемлекетіне қар
сы күресті күшейту үшін халық жаулары 
Троцкиймен, Зиновьевпен және басқалар
мен тығыз байланыс жасаптымыс. Қа
зақ зиялыларын қуғынсүргінге ұшырату 
Орталықтағы Нұрмақов пен Рысқұловтың 
есімімен байланыстырылды. 

1937 жылы 27 қыркүйекте КСРО Жо
ғарғы Соты Нұрмақовқа ең жоғары жаза 
«атылсын» деген шешім шығарды. Қу ғын
сүргіннен оның отбасы да тыс қалмады. 
Н.Нұрмақовтың жұбайы Зүфнүн Нұрмақо
ва да қамауға алынып, әуелі Мәскеудің Бу
тырка түрмесінде, кейіннен Карлагта азап 
шекті. Нұрмақовтың балалары Тамара мен 
Ноян жетімдер үйіне қабылданып, кейін
нен қызы Тамара сонда қайтыс болды. Ал 
жалғыз ұлы Ноян Ұлы Отан соғысына қа
тысып, офицер атағына ие болды. Н.Нұр
мақовтың әкесі Нұрмақ пен інісі Құрманға
ли да жазықсыз атылды. 

Қазақ халқының ардақты ұлы Н.Нұр
мақов 1957 жылы толық ақталды.

Н.Нұрмақов – Қазақстанның алғашқы 
Конституциясын жасаушы. Оған 1923 
жылы 8 желтоқсанда Қазақ АКСРі Кон
ституциясының жобасын жасау жүктелді. 
1924 жылы 510 қаңтарда өткен Бүкілқа
зақтық Кеңестердің ІV съезінде Нұрмақов 
Қазақ АКСРі Конституциясының жо
басымен таныстырып, әрі Әділет халық 
комиссариатының жұмысы жайында есеп 
берді. Кеңестік сипатта болғанына қара
мастан бұл заң жобасы қолданысқа еніп, 
1936 жылы желтоқсанда КСРОның, 1937 
жылы наурызда Қазақстанның жаңа Кон
ституциясы қабылданғанға дейін өзінің 
міндетін атқарды. 1936 жылы Қазақстан 
экономикалықәлеуметтік, мәдени әлеу
етінің артуымен автономиядан одақтық 
республика деңгейіне көтерілді, басқа да 
одақтас республикалармен бірге КСРО 
құрамынан еркін шығу құқығына ие бол
ды. Осы құқықты негізге ала отырып, 
жарты ғасырдан соң 1991 жылы Кеңес 
Одағы ыдырағанда Қазақстан да тәуел
сіздікке қол жеткізді. 

Бүгінгі Тәуелсіз Қазақстанның әлем 
таныған келбеті бір күннің немесе тек 
1991 жылдан – тәуелсіздік кезеңінен 
бас талған жаңғыртулардың ғана нәти
жесі емес. Бұл ондаған жылдар бойы қа
рыштап дамудың, аға ұрпақ өкілдерінің 
қажырлы, өлшеусіз еңбегі мен тағылы
мының сабақтастығының нәтижесі. Ұлт 
зиялылары ту етіп көтеріп, аманат еткен 
азаттық, бостандық, тәуелсіздік идеяла
рының жүзеге асуында Абзал азамат, Ұлт 
Қайраткері Н.Нұрмақовтың өлшеусіз ең
бегі, өшпес ізі жатыр. Оның есімі бүгінгі, 
келер ұрпақтың мәңгі есінде. Аманатқа 
адалдық – әрқайсымыздың борышымыз.

Сәуле ҚАСЫМОВА,
Әбілқас Сағынов атындағы

Қарағанды техникалық 
университетінің доценті, тарих 

ғылымдарының кандидаты

«Өлді деуге бола ма, айтыңдаршы, 
өлмейтұғын артына із қалдырған» де
мекші, (Абай) дара тұлға Н.Нұрмақов
тың ел тарихындағы орны ерекше.  
Н.Нұрмақов – сот тергеу орындарын 
қазақ тілінде іс жүргізуге көшіруге, ел 
экономикасындағы өнеркәсіп пен ауыл 
шаруашылығын өркендетуге зор үлесін 
қосқан тұлға. 

1985 жылы 15 мамырда ҚазССР 
Министрлер Советінің №165 қаулысы 
бойынша мектепинтернатқа аса ірі мем
лекет қайраткері Н.Нұрмақов есімі беріл
ген. Ұлтымыз мәңгілік мақтан тұтар бір
туар азамат Н.Нұрмақовтың есімін алған 
мектепинтернаттың тыныстіршілігі 
де осы есімге лайықты еңбектерімен 
облыс, республика жұртшылығының 
аузында. Білім алушыларды ұлттық құн
дылықтар негізінде әлемдік мәдениет 
жетістіктеріне бейімдеу, патриоттыққа, 
рухани бай болуға тәрбиелеу арқылы 
жанжақты дамыған, бәсекеге қабілетті 
жеке тұлға ретінде қалыптастыру мақса
тында жұмыстар атқарып келеді.

Нығмет Нұрмақов атындағы маман
дандырылған мектеплицейинтернаты 
– білім мен тәрбиені қатар ұстап, жаһан
дық өзгерістерден қалыс қалмайтын үш 
тілде білім беретін облысымыздағы үл
гілі мектептердің бірі. 2023 жылдың қо
рытындысы бойынша Республикадағы 
үздік 25 олимпиадалық мектептер қата
рынан ойып тұрып орын алды. Соңғы 
бес жылда мектебіміз Халықаралық 
деңгейдегі ең өзекті білім сайыстарынан 
тұрақты түрде орын алып жүр.

Мектептің елеулі істерінің бірі – қай
ырымдылық акциялары. «Жетім көрсең, 
жебей жүр» деген ұғымды ұстанған 
мектеп оқушылары балалар үйіне және 
«Ерекше балаларға – ерекше ілтипат» 
атты қамқорлық акциясы аясында мүм
кіндіктері шектеулі балаларға арналған 
мектептерге барып, математика, ағыл
шын, физика сияқты пәндерден қосым
ша сабақтар мен тәрбиелік ісшаралар 
өткізеді. Сонымен қатар, жылда қарт
тар үйіне концерттік бағдарламалармен 
барып, үлкендердің алғыс, баталарын 
алып жүр. Оқушылар да қандай мектеп
те оқитынын жақсы түсінеді.

Мектепте Н.Нұрмақов тұлғасының 
қадірқасиетімен сусындатып оқыту, 
ұрпақты атабаба дәстүрімен тәрбие
леу мақсатында тарих пәнінің мұғалімі 
болған марқұм Рымтай Қаппасованың 
авторлық бағдарламасы бойынша «Нығ
меттану» курсы оқытылады.

«Нығмет күні» «Өмірі ұлтқа өнеге» 
салтанатты жиынымен  басталып, мек
теп ауласындағы мүсініне тағзым етіп, 
гүл шоқтарын қою рәсіміне ұласты. 

Шараға ұлт перзентінің туғантуыс
тары Мұқан Нұрмақов пен оның жұ
байы Ғалия Аденова және Нұрмақовтың 
елі үшін атқарған қызметін дәріптеп, 
атын жаңғыртып жүрген Ішкі істер са
ласының ардагері Сәлижан Садықов 
қатысты.

Жиында Нығмет Нұрмақовтың өне
гелі өмірі, жас ұрпаққа артқан аманаты 
айтылды. Сондайақ, жыл бойы оқушы
лардың танымдық қажеттіліктер ді қа
нағаттандыратын, шығармашылық
та  рын жетілдіруге бағытталған 
сы     нып аралық «Нығметтану» марафоны
ның нәтижелері ортаға салынды. Орын 
алған сыныптарға дипломдар мен ақ
шалай сыйлықтар табысталды. Нығмет 
аталарына арнау шығарған оқушылар
дың өлеңдері оқылды. Шара соңында 
мектебіміздің қазақ тілі мен әдебиеті 
пәні мұғалімі Бибігүл Қадыл мен му
зыка пәні мұғалімі Ұлан Дүйсенбеков
тердің «Нұрмақов мектебі» атты автор
лық әнінің тұсаукесері өтті.

Бұдан бөлек, барлық сыныптарда 
«Н.Нұрмақов – тарихи тұлға» атты сы
нып сағаттары өтті. Сабақтардан кейін 
Нығмет атамыздың мүсінін әрлеу, мек
теп ауласының тазалығын сақтау үшін 
«Халықтың ардақты азаматы» атты эко
логиялық акция өткізілді. Тағылымға 
толы күннен ұстаздар мен оқушыларда 
тек жақсы әсерлер мен естеліктер қалды.

Ерсін ӘБІЛДАЕВ,
Н.Нұрмақов атындағы 

мектеп-лицей директорының 
тәрбие ісі жөніндегі орынбасары

● БІЛІМ ОШАҚТАРЫНДА

«Нығмет күні» 
аталып өтті

Аса ірі мемлекет және қоғам  
қайраткері, өз заманының құқық 
саласындағы жаңашыл, ізденім-
паз реформаторы, дарынды пуб-
лицист және журналист, қазақ 
өнері мен мәдениетінің қамқор-
шысы Нығмет Нұрмақовтың 
туған күніне орай Н.Нұрмақов 
атындағы мамандандырылған 
мектеп-лицейде Нығмет күні ата-
лып өтті. 

Алдымен, климаттың өзгеруі пробле
масының маңыздылығын атап өту керек. 
Көрме облыс және ел тұрғындарын та
биғат тепетеңдігін сақтауда біздің әрқай
сымыз ерекше рөл атқаратынымызға сен
діруді, табиғатты аялау үшін атқарылатын 
шаралар туралы қоғамдық диалогты 
қолдауға пейіл танытып отыр. Адам – та

● КӨРМЕ

Әлем – фотограф көзімен
Облыстық экологиялық мұражайда «Климаттың өзгеруі: сахна сыртында» 

атты көрмесінің салтанатты ашылуы өтті. Көрермен назарына 20-дан астам 
автордың 80-нен астам жұмысы ұсынылды. Қарағанды фотоклубының өкіл-
дері қатысқан ауқымды шарада көрменің маңыздылығы айтылды. 

биғаттың бір бөлшегі. Сондықтан, қор
шаған ортаға теріс әсерімізді азайту үшін 
біріге атқарар іс көп екендігі айтылды.

– Негізгі бағыт – жаһандық жылы
ну, оның салдарын сезіне бастадық. Бұл 
әсіресе біздің елге қатысты. Еліміздің 
бірнеше аймағында су тасқыны орын 
алды. Осының барлығы біздің табиғатқа 

немқұрайлы қарауымыздың салдары деп 
білемін, – дейді Қарағанды фотоклубы
ның жетекшісі Тимур Кудеринов.

Көрме 16 мамырға дейін жалғасады.

Өз тілшімізден

Ар-намысы, мақтанышы қазақтың

«Азия дауысы» 
фестивалі өтетінін 
алты-ақ күн бұрын 

білдік»
– Серік аға, әңгімемізді 1990 

жылдың тамызынан бастасақ... 
Алатау бөктеріндегі тамаша 
жеңістеріңіз тамсана жырлау-
ға тұрарлық жетістік еді ғой... 
Халықаралық «Азия дауысы» 
фестиваліне іріктеуден қалай 
өттіңіздер?

– Иә, жадымыздан мәңгі өш
пейтін жарқын күндер еді ғой – 
1990 жылдың тамызы... Мен ол 
кезде Жәйрем кентінде құрылыс 
тресінде қарапайым құрылысшы 
едім. Кенттің Мәдениет үйінде 
өзімізше топ құрып, мерекелер
де сахнаға шығып жүрген өнерге 
іңкәр, әнге ғашық албырт кезіміз. 
Тобымыздың жетекшісі – Руслан 
Карин, музыканты – Николай Ду
митреску, әншісі – мен. Руслан 
досым кейін қазақ эстрадасына 
Руслан Қара болып танылды. 

Сол Руслан бір күні келіп: 
«Радиодан естіп қалдым. Алматы
да Халықаралық «Азия дауысы» 
фестивалі өтеді екен. Бағымызды 
сынап көрсек, қайтеді?», – демесі 
бар ма... Жұмыстан келіп, дайын
дыққа жиналып жатқанбыз. Рус
лан ұйымдастыру алқасының те
лефонын да жазып алған екен. 
Хабарлассақ, байқауға бірақ апта 
қалыпты. Уақыт – тығыз. Не істе
мек керек? Алматымен сөйлестік. 
Олар фонограмма сұратты. Келесі 
күні Жезқазған қаласына ба рып, 
студияда ән жаздырдық. Оны бір
ден Алматыға жіберген едік. Хабар 
тез келді. Іріктеуден өтіппіз. Бірақ, 
алдымыздан тағы бір кедергі шыға 
келсін... Ұйымдастырушылар ор
ындайтын әндеріміздің кәсіби 
деңгейде жазылған фонограмма
сын сұратыпты. Бұл төңіректе 
ондай ән жазатын кәсіби студия 
жоқ. Тағы дағдардық. Ташкентте 
бар, Мәскеу де бар. Не де болса, 
тәуекел етіп, Мәскеуге тарттық. 
Жолымыз болып, әндерімізді ке
зексіз жаздырып, бірден Алматыға 
тарттық. 

Бір аптаның мұғдарында ойға 
шауып, қырға безген еңбегіміз 
ақталып, әлемнің 18 елінің 56 кү
міс көмей, жезтаңдай әншісі қа
тысқан «Азия дауысы» фестивалі
нен бірінші орын алдық.

– Бәрекелді! Іріктеу сына-
ғынан фонограммамен өткіз-
се, талап жеңіл болған сияқты 
ғой...

– Фонограмма болғанда, да
уысты қазіргідей компьютермен 
тазалау, үніңді түрлендіру деген 
жоқ қой ол кезде. Оның үстіне, 
Жезқазғанның әуесқой студия
сында жазылған өз даусың. Жан
ды дауыстан еш айырмашылығы 
жоқ. Қазылар алқасы – әлемнің 
әр түпкірінен келген өңкей ығай 
мен сығай. Бағымызға қарай, қа
зылар алқасында бірыңғай шетел
дік мамандар болды. Алдын ала 
жіберген фонограмманы да, кейін 
сахнада жанды дауыспен айтқан 
әнімізді де бағалаған – шетел
діктер. Кім білсін, егер қазылар 
алқасында қазақстандық музыка 
мамандары болса, «Азия дауысы
ның» финалы тұрмақ, іріктеуінен 
өте аламыз ба?! 

Шыныменақ, сол жолы қазақ
тар қазылық етіп, рушылдық пен 
жершілдіктің құрбаны болып 
кетсек, «Роксонаки» деген топ 
болғанын бүгін ешкім білмес еді. 
Шалғайдағы Жәйрем Мәдениет 
үйінің көркемөнерпаздар үйір
месіндегі әуесқой топтың бірі бо
лып қала берер едік...

– Сол уақытта Сіздердің 
жеңістеріңізге бөркін аспанға 
атып қуанған жанкүйерлері ңіз-
дің бірімін. Алайда, «Роксона-

● «ҚАЙДАСЫҢ, ҚАСҚА ҚҰЛЫНЫМ?»

Серік КӨШКІНБАЕВ:

Сахнаны сағынып жүрмін
1990 жылдың тамызы естеріңізде ме? «Медеу» мұз айдынында өткен Халықаралық І «Азия да-

уысы» фестивалі ше? Сол жолғы бәсі биік өнер бәсекесінде топ жарып, әлем назарын өзіне аудартқан 
ән думанында бірінші орын иеленген «Роксонаки» тобы естеріңізде шығар, бәлкім... Сол жылдары 
аты аңызға айналған этно-рок тобының әншісі Серік Көшкінбаевтың жерлесіміз екенін ұмытпаған 
боласыздар...

 «Орталықтың» «Қайдасың, қасқа құлыным?» айдары – бір кездері жұлдыздай жарқырап, кей-
інгі жылдары ел назарынан тыс қалған таланттарды тауып, елмен қайта қауыштыруды мақсат 
тұтқан жоба. «Жоқ іздеген» жобамыздың бүгінгі қонағы – әлгінде айтқан «Роксонаки» тобының ән-
шісі, Халықаралық «Азия дауысы» фестивалінің лауреаты, жерлесіміз Серік Төлеуханұлы. 

Қазақ эстрадасына тың бағыт (этно-рок) әкеліп, тыңдарманның жүрегін жаулаған «Роксонаки» 
неге тарап кетті? Топ мүшелері қазір қайда жүр? Бір сәтте үш өнерпаз алты түрлі аспаптан (дом-
быра, гитара, синтезатор, шаңқобыз, сазсырнай, шертер) сиқырлы саз төгілдіріп, алты құрлықтың 
әнсүйер қауымын елең еткізген ақжолтай топтың Алматыда «Азия дауысы» фестивалі өтетінін бай-
қауға алты күн қалғанда естігені рас па? Арқа жұрты «Серік сері» деп, алақанға салған Көшкінбаев-
тың сахнадан тысқары тағдыры қалай шиырлауда?

Осы сауалдарға жауапты Серік серінің өзі берсін...

ки» туралы алып-қашпа әңгіме 
желдей ескенін де білеміз. «Мұн-
дай топ болмаған екен. «Азия да-
уысына» жиналып бара салып-
ты. Бақтары бар екен, бірінші 
орын алып келді» деген қауесет-
ті де құлағымыз шалып қалған. 
Сол рас па?

– Жоқ. Құрылғанына көп бол
маса да, «Роксонаки» тобы бар 
еді. Айыбы – танымал емес. «Азия 
дауысының» алдында ғана Шым
кентте «Рок – есірткіге қарсы» 
атты Бүкілодақтық рокфести
вальге қатысқанбыз. Бұл байқау 
емес, Одақтың небір жарық жұл
дыздары қатысқан акцияконцерт 
форматындағы фестиваль еді.

– Елден елеусіз аттанып, ке-
ремет олжамен оралған топты 
Арқа жұрты ғажап ықыласпен 
қарсы алғаны да есімізде. Сол 
кездегі билік тізгінін ұстаған 
партия, кеңес серкелерінің Сіз-
дерді шығарып салуға жара-
мағаны шындық па?

– Шығарып салатындай біз әлі 
танымал емес едік қой. Сондық
тан, ешкімге өкпе артуға тиіс емес
піз. Рас, концерттік киі мі міздің 
болмағанына, аспаптарымыздың 
тозығы жетіп тұрғанына, жолға 
қаражатымыздың жоқтығына қи
налдық. Қарызданыпқауғаланып 
аттандық. Ал, шығарып салмады 
деп, ешкімге ренжіген жоқпыз.

«Бізді қазақ 
жырауларының рухы 

қолдады»
– Сіздер қазақ эстрадасына 

мүлде тың бағытпен келдіңіз-
дер. Жасыратыны жоқ, этно-рок 
деген жанрды сол уақытта «Рок-
сонаки» тобының атауымен қа-
тар естідік. Бұл бағытты таңдау-
ларыңызға не түрткі болды?

– Өткен ғасырдың 6090 жыл
дары қазақ эстрадасының бағын 
жаққан, жұлдызын жарқыратқан 
кезең болды. Оны ешкім жоққа 
шығара алмайды. «Той жыры» 
әнімен көрермен көзайымына ай
налған «ДосМұқасан» тобынан 
бастап, бүгінгі «МұзАРТ»қа дей
інгі топтардың өнерін бағалау
ға тиіспіз. Оның сыртында Роза 
Бағланова, Бибігүл Төлегенова, 
Нұрғали Нүсіпжанов, Ескендір 
Ха санғалиев, Роза Рымбаева, біз

бен бірге «Азия дауысының» 
лау  реаты (екінші орын) атанған 
Мақпал Жүнісова сынды жеке ор
ындаушыларды қайда қоярсыз?!

Міне, осынша талантқа бай, 
деңгейі жоғары қазақ эстрадасы
на төңкеріс жасау мүмкін емес 
еді. Жаңалық ашып, құбылыс бо
ламын деу бос әурешілік екенін 
түсіндік те, біз этнорок жанрын 
таңдадық. Репертурамызға жырау
лар поэзиясының толғауларын 
таңдап, Руслан досымыздың әр
леуімен әнге салып, оны шаңқо
быз, сазсырнай, шертер секілді 
көне аспаптардың және қасиетті 
қара домбыраның сүйемелдеуімен 
орындадық та, естір құлаққа ерек
ше әсер сыйладық. Топтың үш мү
шесі бір әнді екі аспапты алмас
тыра отырып орындадық. Соның 
арқасында жарқ ете қалдық десем 
де, болады.

– Тамаша! Сіздерге дейін бұл 
бағытта танымал болу былай 
тұрсын, этно-рок жанрында ән 
салған топ болған жоқ. Білуім-
ше, бүгін де сол дәстүрді жалғас-
тырып жүрген ізбасарларыңыз 
және жоқ. Сонда да құбылыс 
болған жоқпыз дейсіз бе?

– Иә, этнорок бағытында ән 
айтқан жалқы топ – «Роксона
ки». Жасыратыны жоқ, біздің ән
деріміздің тыңдаушысы аз бол
ды. Сол уақытта «Роксонакидің» 
орындауындағы әндерді Қытай, 
Моңғолия қазақтары керемет 
тыңдайды екен. Мойындау керек, 
жыраулық дәстүрдің эстрадаға 
бейімделген формасын біздің орта 
тосырқай қабылдады. Ол үшін де 
ешкімді кінәлап, көпке топырақ 
шашуға болмайды. Уақыт – солай, 
заман –  солай...

Біз сонда да алған бетімізден 
қайтқан жоқпыз. «Азия дауысын
дағы» өнерімізге риза болса керек, 
қазылар алқасының мүшесі, кана
далық музыка маманы Озалиния 
Кан бізді Канадаға бүкіләлемдік 
фольклорлық өнер фестиваліне 
шақыратынын көпшіліктің ал
дында мәлімдеді. Бұл шақырту біз 
үшін «Азия дауысының» жүлдесі
нен де маңызды болған. Канадаға 
керемет қанаттанып барып, тағы 
да алты құрлықтың бұлбұлдары 
бақ сынаған дүниежүзілік фести

вальде бірінші орын алдық.
Фестивальден кейін Канада

ның Оттава, Торонто, Виннипег 
және Монреаль қалаларында бо

лып, күніне 23 концерттен бердік. 
канадалықтар қазақ өнерін кере
мет қабылдады. Кейін ризашы
лықтарын білдіріп, Алматыға те
ле факс жолдапты.

Жалпы, «Азия дауысы» бол
сын,  Канада фестивалі болсын, 
біздің абыройымызды асырып, 
мерейімізді тасытқан – жыраулар 
поэзиясы. Сөз жоқ, бізді жыраулар 
рухы қолдады.

– «Азия дауысы» байқау-
ында орындалған әндерді кім 
таңдады?

– Біз ымыралы топ болдық. 
Біреуміз әрі, біреуміз бері тартқан 
кезіміз болған емес. «Азия дау
ысында» орындаған Бұқар жы
раудың толғауы мен Мұқағали 
Мақатаевтың сөзіне жазылған 
шымкенттік композитор Мұхтар 
Құраловтың «Қырқыншы жылғы 
бесік жыры» әні ортақ талғамның 
таңдауы болды. Дегенмен, топ же
текшісі болғаннан кейін Руслан 
досымыздың репертуар таңдауда 
бір дауысы артық тұратын. 

Қазір де өзімнің жеке репер
туарымда Асан Қайғының, Бұқар 
жыраудың, Шалкиіз, Доспанбет, 
Үмбетей бабаларымыздың толғау
лары бар.

– Топтың атауын неліктен 
«Роксонаки» атадыңыздар?

– Топ атауы да үшеуміздің ор
тақ келісімімізбен қойылды. Көп 
іздендік. Топ атауы репертуары
мызға, бағытымызға сай болуына 
мән бердік. Бес ғасыр бұрынғы 
асыл мұрадан сусындататын ре
пертуарымыздағы әндерді көне ас
паптармен сүйемелдейтін болған 
соң, топ атауында көне дәуірден 
іздедік. Сөйтіп, Сақ ханшайымы 
Зарина билеген Роксонаки тайпа
сы туралы дерек тауып алдық. 
Осы атау өзімізге ұнады. Көне 
тайпаның атауы демесеңіз, ерек
ше таңдау болғанына сол «Азия 
дауысында» көзіміз анық жетті. 
Біздің өнерімізді былай қойып, 
топ тың атауы туралы шетелдік ба
сылымдар жарыса жазып жатты. 
Сол кезде өкінген жоқпыз. 

«Біздің бөлініп 
кетуімізге ақшаның 

еш қатысы жоқ»
– Алғашқы ән жинақтары-

ңызды «Тіл» деп атаған екенсіз-
дер. Себеп?

– Біздің репертуарымыздан 
бастап, қолымыздағы аспапқа 
дейін ұлттық құндылықтарды 
жаң ғыртуға мән бердік. Кез кел
ген ұлттың жоғалып кетпеуіне 
кепіл болар құндылығы – тіл! Тіл 
болмаса, ән де болмайды. Сөзі 
жоқ ән ыңылдаған ырғақтан әрі
ге бармайды ғой. Сондықтан, біз 
өзімізді танымал еткен әнге қарыз
дар екенімізді сезіндік те, жырау
лар қазынасының мәйекті тіліне 
құрметіміз артты. Сол себепті ән 
жинағымызды «Тіл» деп атадық.

Сіздің әріптестеріңізге бер
ген сұхбаттарымда жиі айтамын, 
біздің «Роксонаки» тобының асқақ 
рухпен астасқан үнінен сынған 
айнаның сыңғыры естілетін еді. 
Айна деп отырғанымыз – ұмы
тылып бара жатқан салтдәс тү
ріміз, аса жоғары мәдениетіміз, ке
рек десеңіз – ана тіліміз. Сол, күн 
көзімен шағылысқан сынықтарды 
жинап алатын уақыт жетті. 

– Әлгінде, тыңдарманымыз 
аз деп қалдыңыз. Сонда да ре-
пертуар жаңартуға ұмтылмаған 
екенсіздер. Қазір жеке орындау-
ыңызда да – толғаулар. Ұзақ 
жылдан кейін бергелі отырған 

шығармашылық кешіңізді де 
«Бес ғасыр жырлайды» деп 
атаған екенсіз...

– Өкінішке қарай, қазір жы
раулар мұрасы оқылмайды. Ал, 
олардың асыл қазынасындағы 
өр рух, тәрбиелік мәні зор терең 
иірім, бағалы ғибрат, өнегелі өси
ет бүгінгі ұрпаққа жетуі керек 
қой. Соны музыка арқылы наси
хаттауды әуел баста мақсат еткен 
едім. Сол мақсатымнан айныған 
емеспін. Айнымаймын да. «Нәти
же жоқ» деп түңілуге болмайды. 
Құлаққа сіңіре беру керек. Бүгін 
екі тыңдаушың болса, ертең ол 
төртеу болады. Арғы күні – сегіз... 

– «Роксонаки» тобының 
даңқы асқақтап, абыройы алты 
құрлыққа жеткенімен, ғұмыры 
қысқа болды. Неліктен?

– Иә, топтың ғұмыры қысқа 
болды. Сіз ренжімеңіз, Сіздің 
кей бір әріптестеріңіз айтыпжа
зып жүргеніндей, біз ақша бөлісе 
алмай тараған жоқпыз. Біздің 
құрылған жылдарымыз да, жұл
дызды сәттеріміз де сонау тоқса
ныншы жылдардың тоқырауына 
дөп келді. Алматыда тұрақтап қа
луға мүмкіндігіміз болмады. Бас
пана мәселесі, отбасы жағдайы... 
Сөйтіп, мен Жәйреміме, Николай 
Думитреску Жезқазғанына қайт
ты. Николай қазір Германияға қо
ныс аударған. Руслан – Алматыда. 
Күні бүгінге дейін хабарласып 
тұрамыз. Сәлеміміз – түзу, пей
іліміз – таза.

– Ән жинағын шығаруға, 
шетелдерге ән сапарларын ұй-
ымдастыруға бүгінгідей демеу-
ші іздеу сол уақытта да өзекті ме 
еді?

– Жоқ. Ол уақытта кімге кім 
демеуші болғандай. «Балапан – 
ба сына, тұрымтай – тұсына» де
ген күрделі кезең еді ғой. Одақ 
ыдырап, Тәуелсіздігін жариялаған 
елдердің өзі бағыты беймәлім күй
де еді. Сондай заманда демеуші 
іздеп, продюссерге жүгіну деген 
қайдан болсын?!

Тек қана сол жылдары Жәйрем 
кен байыту комбинатын басқарған 
ұлтжанды қазақ инженері Нұрша 
Кәкенов ағама ризамын. Алланың 
нұры жаусын. «Азия дауысын
дағы» жеңісімізден кейін бізге 
комбинат есебінен айлық жалақы 
төлеп тұрды. «Азия дауысынан» 
жүлдеге 10 мың сом (рубль) алған
быз. Оған Ташкенттен 20 мың 
данамен күйтабақ шығардық та, 
концерттік киім тіктіруге тиыны
мыз да қалмады. Осы Нұрша аға
мыз сол кезде көп қолдау көрсетіп, 
күйтабағымызды көбейтуге деме
ушілік жасады. Ұмытпаймын!   

– Ендігі кезек – біздің айдар-
дың тұрақты сауалында. Қазір 
қайдасыз? Оралхан Бөкейдің 
сөзімен, өзіңізді сағынған елдің 
пейілімен айтсақ – қайдасың, 
қасқа құлыным?

– Қазір Қарағандыдамын. 
Жәй ремнен қоныс аударып кел
геніме ширек ғасырға жуықтап 
қалды. Денсаулықтың сыр беріп 
қалғаны болмаса, әннен алыстаған 
жоқпын. «Қарным – аш, киімім – 
жыртық» деуден аулақпын. Ел қа
тарлы ғұмыр кешіп жатырмын.

– Сахнаны сағынып жүрсіз 
бе?

– Әрине, сағынамын. Дүбір 
аң саған тұлпардың күйін кешіп 
жүрмін. Аңсаймын, сағынамын... 
(Осы кезде дауысына діріл арала
сып, жанарына жас үйірілді Е.М) 
Сахнаның құдіретін таныған өнер 
адамына оны сағынбау мүмкін 
емес.

– Бүгінгі кешке кімдер қаты-
сады?

– Жұлдыздарды жинап, фоно
граммамен елдің есін тандырар 
жағдайым жоқ. Зайыбым Гүлнар, 
балам Нұрбота, Тәттімбет атын
дағы академиялық ұлт аспаптар 
оркестрі қатысады. Аллаға шүкір, 
асыл жарымның өнер адамы 
болғаны үшін, ұлым Нұрбота
ның жолымды қуып, әнші болға
ны үшін тағдырыма ризашылық 
етемін.   

– Бүкпесіз сыр ақтарып, 
әсерлі сұхбатқа мүмкіндік бер-
геніңіз үшін мың алғыс! Деніңіз 
сау болып, бүгінгі шығарма-
шылық кешіңіз деңгейлі өтсін!

Сұхбаттасқан 
Ерсін МҰСАБЕК 
«Ortalyq Qazaqstan»

Суреттер әншінің жеке 
архивінен

«Роксонаки» тобы 1990 жыл

Бүгінде қазақ өнерінің жарық жұлды-
зының біріне айналған Ержанды білмейтін 
жұрт кемде-кем. Ол – ән өнерінде ойып алар 
орны бар, сырлы да, сырбаз өнерпаз. Кеше-
гі-бүгінгі қазақ сахнасын Ержандарсыз еле-
стету мүмкін емес.

Кеше дегенде Ержан жиырмасыншы ға-
сырдың соңғы он бес жылын әнмен әуелетіп 
өткізді. 1974 жылдың 19 ақпанында Има-
нақтың баурайында дүниеге келген ол алғаш 
сахна төріне онға толмай шықты. Сахнаға 
шығарған Гүлбараш мұғалімі. Жаңа жылға 
арналған кеште Кәкімбек Салықовтың сөзі-
не жазылған Жақсыкелді Сейіловтің «Жез-
киік» әнін шырқады. Кішкентай мектептің 
шағын сахнасы. Көрермені жоғары сынып 
оқушылары мен ата-аналар. Шыршаның 
түбінде отырып айтты. Домбыраның құлағы 
кетіп қалды ма, әйтеуір ән онша шықпа-
ды. Мұғалімі сахна тарлығынан әні дұрыс 
шықпады деп ақтағаны есінде. Гүлбараш 
апай – ақын Дүйсенбай Жұмасейтовтің жан 
жары. Көзі тірі.

Содан бастап, әннен қол үзбеді. Мектеп 
бітіру кешінде де ән шырқады.

Ержан ес білген заманда өнер жолына 
түсуді армандау ессіздік тәрізді көрінетін. 
Ол кезде заман өзгерген, жұрт ән емес, 
нан іздеуге мәжбүр шақ еді. Біреу нанға 
мұқтаж, біреу әнге зәру деген. Қайрат Бай-
босыновтың бала күнгі арманы суретшілік 
болса, анасы «ветврач бол, қарнымыз тоқ 
болады» дейді екен. Асанәлі Әшімов ауыл 
шаруашылығы институтының агрономия 
факультетінен шығып кетіп, бос жүргенде 
театр институтының жанынан өткен сайын 
арқасы шымырлап кете береді екен, содан 
өнерге бет бұрыпты.

Бұл да мектеп бітіріп, әскерден келген 
соң үлкен ортаны аңсап, Қарағандыға ат 
басын бұрды. Тоқсаныншы жылдардың ала-
сапыранына тап келді. Жиырма жеті көмір 
шахтасының қара тозаңына бөккен Қараған-
ды ауылдан келгендерді қабағы түксиіп 
қарсы алатын, тар құшақ, суық көңіл күйде 
болатын. Дегенмен, іштегі бір бұла күш, 
тылсым жігер Ержанды сахнадан ұзатпай, 
айналшықтатып қойды.

Бір кезде жазғанбыз. Қарашаңырақ Қа-
рағанды бұлар түгіл Жақсыкелді мен Жа-
роллаларды жатырқап қарсы алған. Көпке 
дейін құшағын аша қоймаған. Өйткені, 
бұлар шекараның сыртындағы Жезқазған 
деген облысы бар жаңаарқалықтар еді. 
Бұлар өнерде шек пен шекара бар деп білген 
емес, әлі күнге дейін білмейді де.

1996 жылы Е.Бөкетов атындағы Қа-
рағанды мемлекеттік университетінің заң 
факультетіне түсіп, 2004 жылы бітірді. Бұл 
жағынан бізге шәкірт. «Балапан басымен, 
тұрымтай тұсымен» болған кезде оқу оңай 
болмады. Сегіз жылға созылды. Сонда да 
өнерге деген адалдығынан айныған жоқ. 
Күнкөрісті ойламады емес, ойлады, деген-
мен өнерге бұрған бетінен таймады. Сту-
дент кезінде әнші, күйші, жалпы өнерлі ор-
тадан қол үзбеді. Керісінше, өнерлі ортаға 
ойыса берді. Соның бәрі оқу, үйрену, ізденіс 
кездері екен. Концерттер мен байқаулар-
дан қалмайтын. Қуғаны қызмет емес өнер 
болды. Әйтпесе, заңгермін деп бір ұйымға 
кіріп, қазір бір шенді иеленіп, зейнеткер 
болып отырар ма еді?.. Кезінде Қарағанды-
дағы Д.Қонаев колледжінде сабақ берді, ди-
ректордың тәрбие ісі жөніндегі орынбасары 
болды.

Жұрт Ержанды заңгер деп, мұғалім деп 
білмейді, қашаннан әнші деп біледі. Тұла 

Басына Иманақтың бақ үйірілген
Жаңаарқаның солтүстік-шығысындағы кең жазық алқапта алыстан мен 

мұндалайтын бір биік бар. Иманақ деп аталады. Жұмбақ атау. Баурайында Сә-
кен өскен, ән салған, рухы қалған Иманақ бұл. Иә, сонау бір қасіретті жылда-
ры амалсыз тұншыққаны болмаса, сол ән, сол сән әлі жалғасып келеді. Соны 
шырқау көкке көтеріп жалғастырып келе жатқан ұландар баршылық. Има-
нақтың басына үйірілген бақ бар. Сол бақ бұлтының тамшысы тамған таңдау-
лының бірі де бірегейі – Ержан Наурызбайұлы Базарбеков.

● ЗАМАНДАС КЕЛБЕТІ

бойына біткен, маңдайына жазылғаны осы 
бір өнер жолы. Сол арнадан, сол сағадан, 
сол жағалаудан ұзамады. Міне, бүгінде қа-
зақ өнерінің шалқар көліне, телегей теңізі-
не кең өзеннің арнасындай болып құйылып 
жатыр.

2001 жылы IV халықаралық «Шабыт» 
фестивалінің II дәрежелі лауреаты, 2004 
жылы I республикалық Мәди Бәпиұлы 
атындағы ән конкурсының I дәрежелі лау-
реаты, 2007 жылы III республикалық Жүсіп-
бек Елебеков атындағы ән конкурсының Бас 
жүлде иегері болды. 2008 жылы Сәкен Сей-
фуллин атындағы облыс тық қазақ драма теа-
трында «Ән-аманат» шығармашылық кешін 
өткізді. Оған да 17 жыл болыпты. Ол кезде 
филармония да жоқ. 2009 жылы Қарағанды 
облыстық мәдениет, архивтер және құжат-
тама басқармасының қолдауымен «Арқа 
аруы» ән жинағын шығарды. 2014 жылы 
Жаңаарқа ауданында «Әніме бір басайын 
«Алтыбасар» ән кешін өткізді. 2015 жылы 
«Болашақ» университетін мәдениеттану ма-
мандығы бойынша бітіріп, өнерді түсінетін 
азаматтар қолдау көрсетіп, сәтін салып, фи-
лармонияға жұмысқа тұрды.

Оған дейін жеке де жанкешті ізденіс 
үстінде жүрді. Немен күн көріп жүргенін 
сұрамаса да болады. Отбасын асырау, бауыр-
ларына қарайласу керек. Тұрақты жұмысы 
жоқ, қалай күн көріп келгені өзіне де, өзге-
ге де жұмбақ. Өзін, отбасын асырап жүрген 
сол әнге деген махаббаты болар. Әйтпесе, 
жалақы үшін күнделікті күйбең тірлікке 
шырмалып, тірнектеп мал жиған емес. Ел 
болған соң тойы бар, томалағы бар, сыйлап, 
құрметтеп шақырады. Барады. Елікпейді, 
желікпейді. Кез келген ортада қазақ әнінің 
мәні мен сәнін келтіріп, шырқайды. Басқар 
десе, басқарып береді. Талай көріп жүрміз. 
Ержан сол бір байсалды қалпынан аумайды. 
Ол ән салған орта, айнала өзгеріп, нұрла-
нып шыға келеді. Сол тұрғыдан келгенде 
алдындағы ұстаздарының атына кір келтір-
ген емес, баяғының сал-серілерінің салтын 
бұзған емес.

2017 жылы Қарағанды облыстық мәде-
ниет, архивтер және құжаттама басқармасы-
ның «Халық әнін үздік орындаушы» аталы-
мы бойынша сыйлығымен марапатталды. 
2019 жылы «Халық әнін үздік орындаушы» 
аталымы бойынша Қарағанды облысы 
әкімінің сыйлығын иеленді. 2019 жылы 
Жаңаарқа ауданының 90 жылдық тойына 
«Тау ішінде» ән жинағын тарту етті.

2023 жылы Қазақстан Республикасы 
«Мәдениет саласының үздігі» атағын ие-
ленді. Оны Аманжол Әлтаев ағасы арнайы 
келіп тапсырды.

Кезінде Қорғалжыннан шыққан Есім-
жан, Қосымжан, Досымжан Бабақовтар, 
Есімжанның Рабиғасы бар қазақ классика-
лық әнін әулетімен әуелетіп өтсе, кейінде 
олардың жолын Жоламан, Тельман, Ерлан 
Құжымановтар, Рамазан, Ерлан, Сан дуғаш 
Стамғазиевтер жалғастырып әкетті.

Базарбек әулеті де осынау салтанатты 
көштің бір керуенін бастап келеді. Ағайын-
дылардың өнерден тыс қалғаны жоқ. Әрине, 
бәрі бірдей үлкен сахна төріне ұмтылмады. 
Алайда, әрбірінде бір ұшқын бар. Бір кез-
дері бірі уәде еткен жерге баруға мұршасы 
келмегенде екіншісі барам деп, оның өзі де 
аяқ асты бара алмайтын болғанда үшіншісі 
барып, той атқарған кез болған. Ақыры не 
керек, өзара ұйымшылдық танытып, бірі-
не-бірі қызмет қыла жүріп, бірін-бірі сүй-
реді, алға жетеледі.

Ержан – бір ана, бір атадан туған алтау-
дың үшіншісі. Отбасымен бәрі өнерлі. Әкесі 
Наурызбай ақсақал – 1942 жылғы. Кенже ұл 
болмаса да, әкесімен бір шаңырақ астында 
тұрып жатыр.

Негізі Ержан: «Біз бір үйде жеті ұл өстік, 
үлкеніміз әжеміздің бауырындағы Ерік еді. 
Ол осыдан 5-6 жыл бұрын дүниеден өтті. 
Кейін білдік, Ерік әкемнің ағасы Мұқанның 
тұңғышы екен. Үлкен шешеміз Кенжетай 
бауырына басыпты. Наурызбайы үйленген-
де кенженің қолында тұрамын деп, Ерікті 
де өзімен бірге ала кетеді ғой. Содан жеті ұл 
бір ұяда өседі. Мұқан әкеміз ақ басты, ұзын 
бойлы, кеудесін көтеріп жүретін кісі еді. Ау-
данда бас зоотехник болды», – деп бір қай-
ырады.

Одан кейінгі ағасы Ерлан – Семейдің 
медицина институтын бітірген, хирург. 
Жаңаарқа ауруханасына директор болып 
тағайындалғанына шамалы ғана күн болды. 
Ол жерде кардиохирургия орталығы ашыл-
мақ екен.  Орталық маңайындағы аудандар-
ды да қамтымақ. Нұрлан ағасы Целиноград 
ауыл шаруашылық институтын зоотехник 
мамандығы бойынша бітірген. Шұбаркөлде 
істейді. Ербол бауыры кеше ғана Шет ауда-
нына судья болып тағайындалды. Ернұры – 
журналист, Жасұланы – әнші, өнертанушы, 
есімі жұртқа мәлім азамат. Бұлардың бәрі 
бала кезден сурет салды. Арнайы оқымаса 
да, қолдары суретке бейім еді. Салған пор-
треттері әлі күнге дейін сақтаулы.

Анасы – Алсай руынан. Кешегі қайран 
Сәкен де, қайраткер Жұмабек Тәшенов те, 
сырбаз әнші Биғазы Тұтқабеков те, бүгіннің 
азамат ері Аманжол Әлтаев та – Алсайға 
жиен. Анасы Жұмаш Ыбырайқызы көрік-
ті де көркем мінезді елге сыйлы жан еді. 
Ұлға да, қызға да ортақ есім қойылуының 
сыры бар. Отбасындағы төртінші қыз. Сол 
ырымнан кейін Есіркеп, Жарылғап деген 
екі ұл дүниеге келген. Жақындары Жан-
на деп атаған, 50 жасында дүниеден озды. 
Мұның әскерден келген кезі. Жұрт қап арқа-
лап, базар жағалап кеткен, әр жылы ғасырға 
пара-пар бір кезең. Алты бірдей ұл балаға 
аналарынан айырылу қиынның қиыны, қай-
ғының ең ауыры болды. Әкелерін қосқан-
да жеті бірдей еркек кіндік аңырап қалды. 
Екі ұл ғана отау құрған болатын. Әкелері 
мықтылық танытты. Бұлар да берілмеді. 
Жүрек жыртылып, қырық жамау болған, 
жылай-жылай көз жанары суалған, тасба-
уыр қылған кезеңнің табы әлі сақталған.

Өміріндегі ең бір қиын кезеңдерде 
домбырасынан ажырамады. Сырласы да, 
мұңдасы да, бары да, бағы да сол домбыра 

болды. Енді одан қалай ажырасын?! Бала 
кезінде өзінен үлкен домбыраны сүйретуден 
жалықпайтын. Бозбала, жігіт шағында да 
сүйенері сол домбыра болды. Сөйтсе, бұл 
домбыраны емес, домбыра мұны жетелеп 
жүр екен. Мұны бүгінгі биігіне көтерген 
домбыра екені анық. Домбыраның киесі мен 
қасиеті. Қазақ өнерінің көзге көрінбес, зерт-
тегенге білінбес тылсым да қастерлі сыры.

Өнердегі ұстазы – Қайрат Байбосынов. 
Құлақ түріп елтитіні қазақ радиосы, үйіріліп 
жүріп үйренетіні – Жақсыкелді Кемалов, 
Мейірхан Адамбеков, Жаролла Пазылұлы, 
Құрмаш Ыбыш, Ерлан Төлеутай, Ерлан 
Құжымандардың думанды ортасы. Ерлан 
Төлеутайды рухани ұстазым, ағам деп ерек-
ше атайды. Сонау бір қиын жылдары соңы-
на ертіп, биік өнерге баулып, ортаға салып, 
терін алып баптаған адам.

Қатарластары – Дәуренбек Әркенов, 
Сержан Мұсайын, Дулат Ақанов сияқты 
сайыпқырандар. Інілерінің бірі – Медет 
Осатаев. Бұл қатарды санамалап тауыса ал-
майсың. Дегенмен бірден тілге оралатыны 
осылар.

Арнайы білім ордасында сабақ беріп, 
шәкірт тәрбиелемесе де, мұны үлгі етіп, ұс-
таз тұтып жүрген Нұрмұхамбет деген әнші, 
күйші бала бар. Тәттімбет атындағы өнер 
колледжінде оқиды. Құрдасы Медеу Жақа-
новтың баласы. Мұның әндерін радио мен 
теледидардан естіп, көріп, жинақтап, бұған 
еліктеп, айтып жүреді екен. Енді, міне, еке-
уара уақыт тауып, бірге айналысып жүрген 
жағдайы бар.

Репертуарында Біржан сал, Ақан сері, 
Үкілі Ыбырай, Естай, Жаяу Мұса, Мұхит 
пен Мәдидің әндері. Қали Байжанов, Ма-
нарбек Ержанов, Жүсіпбек Елебековтердің 
репертуарын жаңғыртып жүрген жан. Не-
гізінен Арқа әндеріне ден қойған. Алай-
да қазақтың Ұлы Даласының кез келген 
бұрышынан шыққан кең тынысты классика-
лық әндерді шырқай береді.

Таңертең айтылып, түс ауа ұмтылып қа-
латын эстрадалық жеңілтек әуендерге еш 
бұрылған емес. Мұның өзіндік талғамы, 
өзіндік жолы бар. Өмірлік кредосы – өнерге 
деген адалдықтан айнымау. Сұл танмахмұт 
айтқандай, қазақтың әні қазақтың жаны, 
қазақ әнді жанын салып айтады, әні кетсе 
жаны да кетеді. Сол бір жан деп жүргеннің 
бірі – бұл.

Сөз арасында «Операға шақырса барар 
ма едің?» деймін ғой. Баруға болар еді. Де-
генмен, кең тыныспен шырқалып, әуелеткен 
кезде сан құбылар қазақ әнін операның қа-
зығына байлағысы келмейтінін айтты. Ол 

қазық қанша алтын болса да, қазақ әнінің 
еркін тынысына сай емес. Ал, Батыс мәде-
ниетінің қалыптасып қалған өзіндік шарт-
тары бар. Қазақ әндерінің шырқалуы ария 
айтудан артық болмаса, еш кем емес. Қазақ 
әні жеке орындаушылықтың өзіндік ерек-
шеліктерін ескере отырып шырқалатын ди-
намикалық дүние дегендей ой өрбіттік.

Мәди байқауында қазылар алқасының 
төрағасы болған академик Ғабдолла Құлқы-
баев: «Мынау Ержан – Сәкеннің тура өзі!» 
деп баға берді. Мейірхан Адамбеков бір сұх-
батында «Ағайынды Базарбековтер өздері 
бір мектеп, сол мектептің басында – Ержан 
тұр» деп айтқаны бар. Міне, ел ағаларының 
аузынан естіген ба ғаға мәз болып, мәртебесі 
өсіп жүріп жатыр.

Адам ұрпағымен мың жасайды. Жан 
жары Гүлшат екеуінің ортасына өрбіген 4-5 
балапаны бар. Бір баласының есімі – Ғаб-
долла.

Әншінің қолынан не келеді? Ештеңе өн-
дірмейді. Қой бақса, отарымен жоғалтып, 
жылқыны үйірімен айдатып жіберер ме еді?!

Жоқ, олай деуге болмайды. Сырт көз 
оқалы да оюлы сәнді шапан, қағып-қағып 
жіберсең, күмбірлей жөнелетін үкілі дом-
быраны ғана көреді.

Бұлар руханиятқа барынша қызмет ету-
де. Ол бір жанкешті тірлік. Дауысты бап тау. 
Ортада жүре білу. Репертуарын жетілдіріп 
отыру. Мінезді шыңдау.  Әні мен сәні тең 
түсу. Оқу-тоқу, ұдайы іздену...

Мұңаймау, мұңға бой алдырмау. Мәннен 
айырылмау.

Небір келеңсіздік пен әділетсіздікке 
ішің қайнап жатса да, сахна төрінде сыр біл-
дірмеу, ылғи күліп жүру, жайнап жүру, небір 
қаңқу сөзге шыдау, шамданбау...

Сөйтіп, қарапайым бола жүріп, Сәкеннің 
сәні мен салтанатын, әні мен мәнін дүйім 
Алашқа асқақтата беру... 

Біле білсек, Ержанның бойында қазақ 
өнерінің кешегісі мен бүгіні, тіпті, ертеңі 
тұр.

Кеше дегенде Ержан – өткен ғасыр-
лардың тұңғиығынан жеткен тылсым үн-
дерді, сылқым саздарды тыңдарман құ-
лағына құйып, санасына сіңіріп келе жат қан 
қоңыраулы керуеннің ішінде көзге түсер 
кербезінің бірі де бірегейі.

Бүгін десек, оның үні фонограмманың 
астында, эстраданың көлеңкесінде қалған 
жоқ.

Небір құйын мен дауылдан, аптап пен 
аяздан аман-есен өтіп келеді.

Таласқандар тақтан құлаған, аттан ау-
дарылған, шапқандары шаң қапқан, шал-
дыққан, қарлыққан, барлыққан, тіпті, тір-
шілік жібін үзіп алған қиын да, күрделі 
кезеңдерден, қиялар мен асулардан аман-сау 
өтті.

Тоқсаныншы жылдары Зарқын Тайшы-
бай ағамыз жас әншілердің сауық кештерін 
құр жібермейді екен. Басқа да шаруала-
рыңыз да жетерлік, жастардың ортасында не 
істейсіз дегендерге: «Кешегі өткен Біржан, 
Ақан сері, Үкілі Ыбырайлар осы Жақан, 
Мейірхан, Ерландар, Ержан, Сержан, Дәу-
ренбектердей болған», – дейді екен. Сол 
рас-ау.

Ержандар барда ертеңге де үміт зор. 
Қазақ мәдениетінің өрлеуі осы есімдермен 
тығыз байланысты.

Ержандар, иә, Ержандар – бұлар отба-
сымен сегіз қырлы, бір сырлы өнерлі бір-
неше ағайын. Қазақ өнердің алтын көпірі 
қызметін алдыңғы аға буынмен, құрдаста-
ры мен қатарластарымен, жасы кіші заман-
дастарымен бірге атқарып келеді.

Ереке, бағытың айқын, бақытың биік, 
бағың баянды болсын!

Болат СЫЗДЫҚ,
заң ғылымдарының кандидаты,

ҚР Журналистер одағының мүшесі

Президентіміз Қасым-Жомарт 
Тоқаев «Кітап оқу – рухани кемел-
діліктің қайнар көзі. Кітап оқымай 
жаңа болмыс түзеу, рухани кемел-
дену дегеніміз бос сөз. Ұлттық ин-
теллектуалдық әлеуетін арттыру, 
бәсекелестік қабілетін күшейту, 
әлеу меттік және шығармашылық 
белсенділігін арттыру ісінде кітап 
оқу өте маңызды, ол үшін бала мек-
теп жасынан бастап көркем әдеби-
етті оқуға ұмтылуы қажет»,– деп 
атап өткендей, аталмыш шараның 
көздегені де осы еді.

Ең әуелі мерекеге келген үл-
кен-кіші мәдениет үйінің фойесінен 
«Бук фолдинг» көрме-инсталляция-
сы, «Мерейгер кітаптар» көрмесі, 
жазушы Бердібек Соқпақбаевтың 

Кемелділікке бастайтын қазына
 Бұқар жырау ауданының орталық кітапхана қызметкерлері  

Дүниежүзілік кітап және авторлық құқық күніне орай еліміз 
бойынша бір күнде өтетін «Кітап шоу – 2024» фестивалі аясында 
«Жаңа кітап – жаңа әлем» тақырыбында аудандық мәдениет үй-
інде кітап мерекесін ұйымдастырды.

шығармалары бойынша көрме мен 
«Бұқар жырау жаршысы» газеті-
не – 85 жыл», «Қожа болып көр» 
фотоаймақтарын, Доскей ауылдық 
кітапханасы ұсынған «Нөсер болу 
– арманым» көрмесін көріп, тама-
шалады.

Кітап мерекесінің негізгі бөлімі 
сахна төрінен Қарақұдық ауыл-
дық кітапханасының оқырмандары 
дайындаған «Кітап шоу» флешмоб 
биімен басталып, кештің сценарий-
ін жазып, жүргізген  орталық кітап-
хананың әдіскері Майгүл Асқарова 
беташар сөзінде шара мақсатын ай-
тып, озық ойлы ұлт болу үшін кітап 
оқу керектігін баса айтты.

Келесі кезекте кітапхананың 
библиографы Саян Мұхаметқали 
«Алаш арыстарына тағзым» бейне-
материалын көрсете отырып, Сұл-
танмахмұт Торайғыровтың адам 

мен қоғам туралы «Жүрек тулап 
шабасың» өлеңіне жазылған әнді 
орындап берді.

Мерекенің мерейлі сәті Алма-
ты қаласынан арнайы шақыртумен 
туған жеріне үлкен сағынышпен 
келген жерлес ақын, зейнеткер ұс-
таз, Қазақ КСР халық ағарту ісінің 
үздігі Ермек Сариннің «Нөсер» жыр 
жинағының тұсаукесері болды де-
сек керек. Бұл рәсім үстінде автор 

жайлы «Еңбегі еңселі ер» деректі 
фильмі көрсетіліп, Бұқар жырау 
аудандық мәслихатының төрағасы 
Асхат Әли құттықтау сөз сөйлеп, 
ақынның арқасына шапан жапты. 
Ақын, Қаныш Сәтбаев атындағы 
мектептің мұғалімі Жасұлан Хами-
тов жерлес ағасына арнаған өлеңін 
оқып, аудандық орталық кітапхана-
ның директоры міндетін атқарушы 
Гүлайым Жұмкенова ақынға Алғыс 

хат пен естелік сый табыстап, оның 
кітабын сандық жүйеге көшіру 
жөнінде келісімшарт жасалынды. 
Өз кезегінде Ермек Сарин жалпы 
кітап оқуға құштарлықтың маңызын 
сөз етіп, өз өлеңдерін оқып, қалың 
көпшілікті жырмен сусындатты.

Одан әрі бір кезде Ерекең еңбек 
еткен Ахмет Байтұрсынов атындағы 
мектептің оқушылары ақынның 
«Күй» өлеңін домбырамен орын-
дап, оның осыдан 15 жыл бұрын 
жа зып, шығарылған «Құтты өңір – 
Қарағанды» әнін Мәдениет үйіндегі 
«Самал» тобы нәшіне келтіре шыр-
қады.

Мерекенің ұлттық тәрбиені на-
сихаттауды негізге алған «Әжемнің 
ертегілері» кезеңінде Ростовка 
ауылының кітапханашысы Гаухар 
Манкеева мен баласы Сырымның 
өнері тамашаланды.

Өмірі өнегелі тұлғалар тура-
лы кітаптарды оқуға кеңес беретін 

оқылымдар дефилесіне кітапхана 
қызметкерлері мен оқырмандар бел-
сене қатысты.

«Бір ел – бір кітап» акциясы ая-
сында «Жас актер алаңы» кезеңін 
әзірлеген аудандық балалар кітап-
ханасының оқырмандары жазушы 
Бердібек Соқпақбаевтың «Менің 
атым Қожа», «Балалық шаққа сая-
хат», «Жекпе-жек» шығармалары 
бойынша сахналық көріністер жа-
сады.

Ал, ендігі «Поэзиялық марафон» 
кезеңінде оқырмандар Шынар Мұ-
қышева, Марияш Ибраева, Шахназэ 
Ильясова, Жолбике Қабирахманова, 
Ақмарал Есіргепова ақындар Қасым 
Аманжолов, Фариза Оңғарсынова, 
тағы басқаларының өлеңдерін мә-
нерлеп, жатқа оқыды.

Мұстафин кентінен келген 
оқыр мандар Думан Ерденов пен 
Тоқтар Сейілхан Бәкір Тәжібаев-
тың сөзіне жазылған «Туған жер, 
өзің дегенде...» әнімен мазмұнды да 
мағыналы өткен маңызды мерекенің 
шымылдығын жапты.

Бұқар жырау ауданы

Сурет ұйымдастырушылардан

Ержан ИМАШ,
«Ortalyq Qazaqstan»

Еске алу
Асыл азамат, аяулы жар, ар-

дақты əке, қимас туыс, адал дос 
Бекен УАХИТҰЛЫ фəни жалған-
нан бақиға көшкеніне қырық күн 
өтіпті. 

Бекен Уахитұлы 1952 жылы 8 
қыркүйекте Егіндібұлақ ауылын-
да жарық дүние есігін ашқан 
еді. Осындағы №1 орта мектепті 
бітіріп, «ПМК – 1014» кəсіпорнын-
да құрылысшы болып еңбек жолын 
бастады. Қарағанды тау-кен тех-
никумын, одан кейін политехника 
институтын «Құрылыс жəне жол 
машиналары мен жабдықтары» 
мамандығы бойынша тəмамдаған Бекен Уахитұлы Қарағанды қа-
ласына жарты ғасырдан астам уақыт еңбегін сіңірді. №2 автопар-
кте инженер, «Құрылыспластмасс» комбинатында инженер, цех 
бастығының орынбасары, бастығы, бас механик, «Ремонтник» 
МТП-да директор қызметін атқарды жəне облыстық мəслихаттың 
депутаты болып сайланды. 1997-2002 жылдары Октябрь ауданы 
əкімінің орынбасары, əкімі, одан кейін «Горкомтранс» ЖШС-да 
бас директор, Қарағанды облысы Табиғи монополиялар депар-
таменті директорының орынбасары, облыстың Энергетика жəне 
тұрғын үй-коммуналдық шаруашылық басқармасының басшысы, 
облыс деңгейіндегі басқа да басшылық лауазымдарда еңбек етті. 
Қай істе болсын жауапкершілігімен, іскерлігімен, принципшілді-
гімен ерекшеленді. Бекен Уахитұлы өзінің кəсіби біліктілігін кө-
теруге ұдайы ден қойды. 1998 жылы Санта Круз атындағы жоғары 
мемлекеттік басқару институтында білімін жетілдірді.

Бекен Уахитұлы қызмет жолында көптеген мемлекеттік мара-
паттарға, соның ішінде «Құрмет» орденіне ие болды, Қарағанды 
қаласының Құрметті азаматы атанды.

  Бар болғаны 72 жас ғұмыр кешкен Бекен Уахитұлы тіршілік-
тегі сапарында отбасы, туған-туыс, дос-жарандары арасында тек 
жағымды мінез, жақсы іс-əрекетімен көрініп, өзін білетіндердің 
мəңгі есінде қалады. 

Бекен ағамыз тамаша отбасының иесі – аяулы жар, ұл-қыздары-
на ардақты əке, немерелеріне ақылшы ата болды. Соның нəтиже-
сінде оның шаңырағы құт қонған, бақыт ұялаған отбасының біріне 
айналып, балалары мен немерелері қоғамнан өздеріне лайықты 
орын алуда.  

Жан еді жан жарасын жаза алатын,
Күлкісінен дүние тазаратын.
Балқантаудай көрікті сырт сымбаты,
Ер мінезді, мəрт көңіл азаматым.

Күрт үзілді мезгілсіз бұла бір əн,
Жарың қалды айырылып сыңарынан.
Ұл-қызыңа «құлындап» үнің жетер,
Бейіттің қалқайған төрт құлағынан.
Аяулы əкеміздің, ардақты ағамыздың иманы серік, топырағы 

мамық болсын! Біз, Бекеннің отбасы, көзіміз тіріде оның отын 
өшірмей, шаңырағын шайқалтпай ұстаймыз. Марқұмның көрмеген 
қызығы, жасамаған жасы ұрпақтарына бұйырсын!

Асыл азаматты сағына еске алушылар: зайыбы – Базарайым, 
балалары, туған-туыстары. 

Жыл басынан бері мерейтой-
лық шаралар аясында облыстық 
мəдениет, архивтер жəне құжат-
тама басқармасының қолдауымен 
жыл басынан бері ғылыми жəне 
шығармашылық бағытта зиялы 
қауым өкілдерімен, кітапхана 
оқырмандарымен, əдебиетшілер-
мен, жас ақындар һəм жазушы-
лармен кездесулер өткізіп келеді.

Шараға кітапхананың тұрақты 

● КЕЗДЕСУ

Кітап оқыған қартаймайды
Биыл Қарағанды облысының мəдени өмірінде айтулы оқиға 

– Н.Гоголь атындағы облыстық əмбебап ғылыми кітапхана-
ның 90 жылдық мерейтойын атап өтеді. Мерейтой қарсаңында 
жуыр да кітапхананың оқу залдары бөлімінде «Менің өмірімдегі 
кітапхана» атты кезекті кездесу кеші өтті.

оқырмандары мен кітапхана 
клубтарының мүшелері қатысты.

Кездесу кешіне кітапхананың 
тұрақты оқырманы Қайыртай 
Дарданбаев, отбасылық оқыр-
мандар Жанарбек Бекжігітов 
пен Ғайша Кенжетаева, «Kenjol» 
«Қоғамның инновациялық даму 
Альянсы» ҮЕҰ төрағасының 
орынбасары Дия Ержанова, 
«Жыр-Жауһар» шығармашылық 

орталығының мүшесі, «Ortalyq 
Qazaqstan» газетінің аға тілшісі, 
ақын Ерқанат Кеңесбекұлы, 
 Ə.Сағынов атындағы Қарағанды 
техникалық университетінің сту-

денттері мен мектеп оқушылары 
жəне басқа да қонақтар қатысты.

Шақырылған қонақтар 
«Кітап хана сіз үшін қандай 
маңызға ие?», «Болашақ кітапха-
наны қалай елестетесіз?» деген 
негізгі екі сұраққа жауап іздеді. 

– Шынында, кітапхана – адам 
өмірінде елеулі орын алатын ки-
елі орда. Əлемнің, жаратылыс-
тың барлық құпиясы осында 

сақтаулы. Ғалымдардың айтуын-
ша, кітапты тұрақты түрде оқыған 
адамның миы қартаймайды екен.  
Бірақ, соңғы кездері мұны ұмытып 
бара жатқан сияқтымыз. Дамыған 
ел болғымыз келсе, жастарды 
кітапханаға қайтаруымыз керек. 
Болашақта 24 сағат жұмыс істей-
тін кітапханаларымызда жастар 
кітап алуға кезекке тұрғанын көр-
гім келеді. Бұл – заманның тала-
бы. Осыған ел болып, күш салуы-
мыз керек. Өйткені, ғылымы мен 
өндірісі, өнері дамымаған елдің 
болашағы бұлыңғыр. Ал, оларды 
дамыту үшін кітап оқып, талмай 
іздену қажет. Кітапхана бəріне 
жол сілтей алады. Ынта болса 
болғаны, – деп атап өтті Ерқанат 
Кеңесбекұлы.

Алуа Қанатқызы «Алғыс» 
əнімен, Арай Нұрпейіс «Жақсы 
адамдарым» əнімен кештің сəнін 
кіргізді.

Кітапхана қызметкерлері жəне 
Тəттімбет атындағы өнер кол-
леджінің студенттері (болашақ 
кітапханашылар) қонақтарға кө-
кейлерінде жүрген сұрақтарын 
қойып, жауап алды.

Кездесу соңында қонақтардың 
назарына «Тарихы тағылымды 90 
жыл» кітап көрме-инсталляциясы 
ұсынылды.

Өз тілшімізден

Шара «90 жылдыққа – 90 кез-
десу» жобасы аясында ұйымда-
стырылды. Құрметті меймандар-
дың қатарында еркін күрестен 
спорт шебері, қазақ күресінің 
бапкері, ұлттық дəрежедегі қазақ 
күресінен төреші Серік Оспанов, 
ардагер ұстаз Сағынтай Аққо-
жин бар. Т.Бигелдинов атындағы 
Қарағанды республикалық «Жас 
ұлан» мектебінің курсанттары, 
Ұлттық ұланның 6505 əскери 
бөлімінің сарбаздары да қатысты. 

Ерден Халилин депутаттыққа 
сайланғаннан бері өңірдегі өзек-
ті мəселелерді көтеріп жүр. Атап 
айтсақ, проблемасы көп «Күн-
гей» ықшамауданының тұрғын-
дарымен кездесу барысында 
сондағы жарықтың жиі өшуі, 
жолдардың сапасыздығы, бала-
лар алаңқайлары мен спорттық 
нысандардың жоқтығы назарға 
алынды. Бұдан бөлек, Күнгейде-
гі жұрттың көкейіндегі орталық 
жылу мен кəріз жүйесі де айтыл-
ды. Ерден Халилинді жұрт про-
блемаларды ашық көтеруден тар-
тынбайтын халық қалаулысы деп 
таниды. 

Өнегелі өмірден бір үзік сыр
Ел үшін қызмет етіп жүрген, сол жолда мол тəжірибе жи-

наған азаматтардың өнегелі əңгімесі жас буын үшін қашан да 
қызықты. М.Əуезов атындағы орталық қалалық кітапхана мұн-
дай кездесулерді жиі ұйымдастырады. Бұл жолы Қазақстан Рес-
публикасының Құрметті спорт қайраткері, облыстық мəслихат 
депутаты, Əлия Молдағұлова атындағы облыстық маманданды-
рылған олимпиадалық резервтегі мектеп-интернат колледжінің 
басшысы Ерден Халилин өмірден білген-түйгендерін жастарға 
айтты.

Ерік НАРЫН,
«Ortalyq Qazaqstan»

Аталған жəрмеңкеде жеті ау-
данның тауар өндірушілері мен 
қала кəсіпкерлері əкелген өнімдері 
нарықтағы бағадан 10-15% төмен 
болды. Жергілікті тауарлар үлкен 
сұранысқа ие болғанын атап өткен 
жөн.

Ауыл шаруашылығы басқар-
масының дерегіне сүйенсек, жəр-
меңкеде барлығы 130 тонна тауар 
сатылған.

Атап айтсақ, қала тұрғында-
ры 52 тонна ет өнімдерін, 32 тон-
на картоп жəне 10 тонна жеміс-
көкөніс, 16 тонна сүт өнімдерін, 
175 мың дана тауық жұмыртқасын 

жəне басқа да өнімдерді сатып 
алған.

– Жəрмеңкеге үнемі келемін. 
Өйткені, мұнда таңдап, жақсы-
сын алуға мүмкіндік мол. Бағасы 
да қолжетімді. Таңғы таза ауаны 
жұтып, асықпай аралап, келін-
шегім екеуміз қажетті азық-түлік 
алдық. Өзім 15 күндік режим-
де ауысыммен жұмыс істейтін 
болғандықтан, жəрмеңкеден мол 
қылып, қажетті дүниені алу тиімді. 
Ұйымдастырушыларға мың алғыс, 
– дейді Мардан Əлжан.  

Өз тілшімізден

● «АУЫЛ БЕРЕКЕ – 2024»

130 тонна жергілікті 
өнім сатылды

Қарағанды қаласындағы Global City СОО көтерме-сауда ор-
талығының аумағында кезекті «Ауыл береке – 2024» облыстық 
ауыл шаруашылығы жəрмеңкесі өтті. 

Кездесуде спикер өзінің өмір 
жолымен, спортқа қалай келген-
дігін, өмірдегі жетістіктері мен 
сəтсіздіктерін айтып берді. Бүгін-
гі Қазақстан спортының деңгейі 
төңірегінде өз пікірімен бөлісті. 
Сонымен қатар, қарағандылық 
жас спортшылар туралы тақырып-
тар төңірегінде жəне жастарды 

патриоттық рухта тəрбиелеудегі 
саламатты өмір салтының орны 
жөнінде  ой өрбітті.

 – Мен жастардың ой-өрісіне 
қарап қызығамын. Жас буында 
қажетті деңгейде білім алатын 
барлық жағдай бар. Осы мүм-
кіндіктерді пайдаланып елдің 
қызметіне жарайтындай білім 

жиғандары абзал. Əр азамат 
Отан алдындағы өзінің қасиетті 
борышын білуі тиіс. Бүгінгі кез-
десуден ерекше əсер алып отыр-
ғанымды жасыра алмаймын. 
Кейде қарбалас жұмыс арасында 
осындай риясыз əңгімені, сұхбат-
ты аңсаймын. Жақсы адамдар-
мен уақыт өткізіп, сырласқаннан 

асқан бақыт жоқ түсінген адамға. 
Мен де аудиториядан керегімді 
аламын əлбетте. Ол – өмірлік қуат! 
Баршаңызға тек жақсылық пен 
сəттілік тілеймін! Қуанышты күн-
дерде жолыға берейік! – деді Ерден 
Халилин. 

      
ҚАРАҒАНДЫ                                 

– Психология бір орында тұр-
майды, дамиды. Уақытпен бірге 
біздің əскери психологтар білік-
тілігін арттыруы керек. Жиыны-
мыздың негізгі мақсаты – кəсіби 

● ӘДІСТЕМЕ

Əскери психологтар бас қосты
Ұлттық ұлан «Орталық» өңірлік қолбасшылығының 5451 

əскери бөлімінде əскери психологтардың үш күндік оқу-əдісте-
мелік жиыны өтті. Шараға СҚО, Ақмола, Қарағанды, Қостанай 
облыстарының əскери бөлімдерінің мамандары келді. Шараны  
«Орталық» өңірлік қолбасшылығы қолбасшысының тəрбие 
жəне əлеуметтік-құқықтық жұмыстар жөніндегі орынбасары 
полковник Берік Тоқтаров  басқарды.

даярлықты арттыру. Психологи-
ялық жұмыс тың нысандары мен 
əдістеріне үйрету, əскери қыз-
метшілердің саламатты мораль-
дық-психологиялық жағдайын 

қамтамасыз ету үшін психолог-
тардың озық жұмыс тəжірибесін 
жинақтау, – деді полковник Берік 
Тоқтаров.

Үш күн ішінде психологтар-
мен тəжірибелік, нұсқау шылық-
əдістемелік, практикалық са-
бақтар өтті. Кездесу  барысында 
мамандар  психологиялық жұмы-
сты ұйымдастыру мен жүргізу-
дің өзекті мəселелері, сондай-ақ 
неғұрлым өзекті жəне даулы 
мəселелер бойынша пікір алмасу, 

суицидтік мінез-құлықтың алдын 
алуға ерекше көңіл бөлінді.

Психология ғылымы – адам-
ның жанын, көңіл күйін зерттейді. 
Ал, көңіл күйі жақсы болса, өмірі 
де ойдағыдай болмақ. 

Алияр ДҮЙСЕНБАЙ, 
Қазақстан Республикасы 

Ұлттық ұланы «Орталық» 
өңірлік қолбасшылығының 

баспасөз қызметкері

МЯГКИХ

Жанболат Бабаков тек суретші 
ғана емес, дарынды ақын және саз-
гер. Көрме Жанболат Бабаковтың 
сөзіне жазылған «Сурет сыры» 
әнімен ашылды. Әнін жазған жер-
лесіміз – Шыңғыс Мұқаев. Ән 
таспадан тыңдалды. Туындыны 
Алаштың аяулы әншісі, марқұм 
Сейіл Аяған орындаған еді. 

Жанболат Бабаков қылқа-

● МӘДЕНИЕТ ОШАҚТАРЫНДА

Суретшінің тұңғыш көрмесі
Облыстық бейнелеу өнері мұражайында талантты суретші 

Жанболат Бабаковтың «Жұлдыздардың қайта туылуы» атты 
көрмесі өтті. Көрмеге қаланың зиялы қауым өкілдері қатысты. 
Сонымен қатар, бейнелеу өнерін бағалайтын көрермен залға 
лық толды. 

Ерік НАРЫН,
«Ortalyq Qazaqstan»

Баян Нұртаева «Сарыарқа ба-
тырлары» ашық республикалық 
турнирі халықтың ыстық ықыла-
сына бөленгенін атап өтті. Кеңі-
нен танылғаны соншалық тур-
нирді Азия деңгейіне шығаруға 
шешім қабылдаған. 

– Қаламызда 5 жылдан бері қа-
зақ күресінен «Сарыарқа батырла-
ры» ашық республикалық турнир 
өтеді. Бұл жоба айтарлықтай әлеу
меттік мәнге ие. Қазақ күресіне 
деген қызығушылық артып келеді. 
5 жыл ішінде қатысушы балуан-
дардың саны 250ден 400  адамға 
дейін өсті. Биыл қаламыздың 90 
жылдық мерейтойы аясында «Са-
рыарқа батырлары» турнирін Азия 
кубогі деңгейіне көтеріп, өткізуге 
бел будық, – деді бөлім басшысы. 

Самбодан Қазақстан Респуб
ликасының еңбек сіңірген бап-
кері Диханбай Биткөзов қала бас-
шылығына алғысын білдіріп ел 
аумағында қазақ күресінен жарыс
тар қай уақыттан өте бастағанына 
тоқталды. 

– Ұлттық спортқа қолдау көр-
сетіп жатқан Қарағанды қала-
сының әкімдігіне зор алғыс біл-
діремін. «Сарыарқа батырлары» 
– қазақ күресінің жастар арасын-
да одан әрі танылуына, дәріпте-

Міне, осы фильмдегі басты рольдердің 
бірі – Керей ханды сомдаған жерлесіміз, 
Сәкен Сейфуллин атындағы облыстық теа-
трымыздың белді актері, Қазақстанның ең-
бек сіңірген қайраткері Қайрат Кемаловты 
көпшілікке таныстырып жатуымыз артық 
болар. Осы театр сахнасында ол ойнаған 
образдар актерлік шеберлігімен, шынайы 
бейнеленуімен елдің есінде қалған. Енді 
кино әлеміндегі оның бұл қадамы да сәтсіз 
болған жоқ. Жаңаарқа жазығында туып, ел-
дегі кәріқұлақ қариялардан тар кезеңде ел 
қорғаған батырларымыз бен хандарымыз 
жайлы жасынан естіп, ат құлағында ой-
нап өскен оған бұл роль бір жағынан оңай 
соққанымен, екіншіден, өмірін алты ғасы-
рдай кейін шегеріп, сол заман адамынша 
тыныстап, ой толғап, әрекет жасау жеңіл 
тимегені анық. Мұны Абай қаласының Мә-
дениет үйінде болған жұртшылықпен жүз-
десуінде актер ағамыздың өзі де ақ жарыла 
айтып, мойындаған еді.

Ал бұл кездесу Қарағанды қаласын-
дағы «Сарыжайлау» кинотеатрының 
«Кино әлемі – Сарыарқа төрінде» көшпелі 
шығармашылық жобасы аясында өткізіл-
ді. Ол басталмас бұрын жиналған жұрт 
Мәдениет үйінің фойесінде қойылған те-
атр сахнасында киілетін ұлттық киімдер 
мен сол дәуірдегі қызкеліншектер таққан 
асыл тасты, қымбат бағалы әшекейлі бұй-
ымдармен, бейнелеу өнері мұражайында 
тарихи тақырыпқа жинақталған картин-
калармен танысса, бір шетте Е.Бөкетов 
атындағы Қарағанды зерттеу универси-
тетінің оқытушылары мен студенттері 
кездесуге келген мектеп оқушыларымен 
кәсіби бағдар жұмысын жүргізіп жатты.

Ендігі сәтте Қайрат ағамыз сахна 
төріне шақырылып, қос қанатында оты-
рған жүргізушілердің сұрақтарына еш 
бүкпесіз жауап берумен болды. Ол өз 

«Керей ханмен» кездесті
Кино болғанда қандай! Кейіпкер болғанда қандай!
Қазақ кино өнерінде  «Қыз Жібектен» кейін ұлттық бояуы қанық, халық 

қазынасына үлкен үлес болып қосылған туынды режиссер Рүстем Әбдіра-
шевтің 20 сериялы «Қазақ хандығы» фильмі шығар. Оның «Алмас қылыш», 
«Алтын тақ» бөлімдерінде осыдан бес жарым ғасырдан астам уақыт бұрын 
Ұлы даламыздың төсінде тұңғыш қазақ мемлекетінің құрылуы мен оның 
алғашқы хандары, Шыңғыс ұрпақтары, шөберелес туыс Керей мен Жәнібек-
тің бастарынан өткен қым-қуыт оқиғалар суреттеледі. Жазушы Ілияс Есен-
берлиннің «Көшпенділер» трилогиясының негізінде түсірілген бұл кинотуын-
дыны қалың көрермен жылы қабылдап, сол заман суреттерін көз алдымыздан 
өткізгендей әсерге бөлейді.

Ержан ИМАШ,
«Ortalyq Qazaqstan»

ламды бала кезінен серік етіп 
келеді. Аядай ғана пәтерін пор-
треттер мен көңіліңді толқытар 
картиналарға толтырған шығар-
машылыққа адал жан. Жай ғана 
суретші емес, поэзияның өрелі 
оқырманы, әннің тыңдарманы. 
Бұл алғашқы көрмесі екенін атап 
өткен жөн. Осы уақытқа дейін 
көрмеге зал, кеудесіне төсбелгі 
сұрамаған қарапайымдылығын 
алдыңғы буын ағалары айшықта-
ды. 

– Жалпы, «қарапайымдылық» 

деген ұғым бар. Ал, осы дүние 
Жанболаттың бойында тұнып тұр. 
Қарапайымдылықтың әр жағы-
на үңілер болсақ, үлкен құдірет, 
үлкен дүние жатады. Осының 

бәрі суреттерінен көрініс табу-
да. Адамның сызғанына, жазға-
нына қарап мінезінің қандай 
екенін аңғаруға болады ғой. Міне, 
қылқалам шеберінің суреттерінен 
де осыны көреміз. Сонымен қа-
тар, ұлттық тұлғалардың ішінен 
Шәмшіге арнаған туындысы үл-
кен ой салады екен. Қарап отыр-
сақ, мінезді тұлғалардың бейнесін 
салады екен. Қазақтың мәшһүр 
суретшісіне айналуын тілейміз, – 
деді облыстық мәслихаттың депу-
таты Айтбай Ботпайұлы.

● ҚАЗАҚ КҮРЕСІ

Құрлық мықтылары белдеседі
29-30 сәуір аралығында Қарағандыдағы «Жастар» спорт ке-

шенінде қазақ күресінен «Сарыарқа батырлары» атты Азия кубогі 
өтеді. Оған қатысуға Өзбекстан, Қытай, Моңғолия, Қырғызстан 
және Тәжікстан елдерінен балуандар өтініш беріпті. Жүлде қоры 
– 10 млн. теңге. Бұны қалалық мәдениет, тілдерді дамыту, дене шы-
нықтыру және спорт бөлімінің басшысы Баян Нұртаева айтты. 

Ерік НАРЫН,
«Ortalyq Qazaqstan»

Содан кейін 1939 жылы Семей-
де де ұйымдастырылды. Ал, 
1940 жылы 8 салмақ дәрежесінде 
мықтылар анықталды. Яғни, қазақ 
күресі жыл сайын дамып отырды. 
Әлі күнге дейін 8 салмақ дәреже-

сінде ұйымдастырылып келеді. 
1952 жылы Ашхабад қаласында 
Орта Азия мемлекеттері арасында 
спартакиада өтті. Ашхабадта ұй-
ымдастырушылардың шешімімен 
жарыстың ережесі біздің қазақ 
күресінің ережесіне сәйкестен-
дірілген, – деді спорт ардагері. 

ҚАРАҒАНДЫ

луіне орасан үлес қосқан айтулы 
турнирге айналды. Бүгінде осы 
турнирдің бозкілемінде белдесу 
үшін мықтылардың мықтылары 
таласатынын көріп, естіп жүрміз. 
Қазақ күресінің тарихына тоқта-
ла кетсек. Ең бірінші 1938 жылы 
Алматыда колхозшылар спарта-
киадасы өткен. Осында балуандар 
3 салмақ дәрежесінде белдескен. 

Аталған жоба – «Қазақстан камератасы» 
мемлекеттік классикалық музыка ансам-
блінің қатысуымен қос өнерпаздың музы-
калық білім беру жобасының бір бөлігі. Ол 
көптеген тыңдаушыларды, оның ішінде, 
жастардың жаңа буынын сапалы музыкалық 
ортаға баулуға бағытталған. Музыка маман-
дары өз жобаларын екі ұлы композитор Ио-
ганн Себастьян Бах пен Фредерик Шопеннің 
есімімен атағанды жөн көріпті. 

Жәния Әубәкірова мен Гауһар Мыр
забекова көп жылдан бері Қазақстанда 
фортепиано және скрипка мектептерінің 
стандарттары мен сапасын, симфония
лық және камералық орындау мәдениетін 
қарқынды қалыптастырып келе жатқан ма-
мандар ретінде танылды. Олардың шығар-
машылығы мен бірлескен жұмысының не-
гізгі бағыты – қазақстандық музыка өнерін 
одан әрі дамыту, насихаттау және оның 
үздік үлгілерін халықаралық деңгейде кеңі-
нен паш ету. 

– «Қазақстан камератасы» музыка ан-
самблі Қазақстан бойынша концерттерін 
жиі  ұйымдастырады. Осы арқылы біз 
еліміздің әр өңірінің тұрғынымен музыка 
арқылы тілдесе аламыз. Бұл жолы жоба ая-
сында Жәния Әубәкіровамен бірлесіп, түрлі 
музыкалық стильдерді қамтитын бағдарла-

ма әзірледік, – деді Гауһар Мырзабекова. 
Жоба қатысушылары мен ұйымдасты-

рушыларын облыс әкімінің орынбасары Ер-
лан Құсайын қарсы алды. 

– Қазақстанның өнері мен мәдени-
етін әлемдік деңгейге шығарып, халықтың 
шексіз құрметіне ие болған, дүниежүзі му-
зыка сүйер қауымына есімдеріңіз кеңінен 
таныс – Сіздердің өнеріңізге көрермен за-
лынан қарап, аспаптан төгілген таңғажайып 
әуенді өз орындауларыңызда тыңдау – біз 
үшін мәртебе. Әлемнің классикалық шығар-
малары мен қазақ композиторларының 
шығармаларын насихаттайтын концерт-
теріңізді шет елдерінің атақты сахналарын-
да жиі өткізесіздер. Қарағанды шаһарын-
да өткізген концерттеріңізді біз әрқашан  
мақтанышпен айтамыз. Әрдайым сағына 
күтеміз, қуана қарсы аламыз, зор алғыс пен 
құрметқошеметімізді білдіруге асықпыз, – 
деді кеште сөз алған Ерлан Құсайын. 

Концертте Мәскеуден арнайы шақы-
рылған қонақ  Павел Романенко дирижер-
лық етті. Майталман өнерпаздар қараған-
дылықтарға П.Чайковскийдің, И.Бах пен 
Ф.Шопеннің, Г.Холсттың мәңгі мұраға ай-
налған белгілі шығармаларын орындап берді. 

Өз тілшімізден
Сурет ұйымдастырушылардан

● ӨНЕР КҮНДЕЛІГІ

Әуенге бөлеп Арқаны...
«Шалқыма» концерт залында Қазақстан Республикасы  Халық әртістері 

Жәния Әубәкірова мен Гауһар Мырзабекованың қатысуымен классикалық 
музыка концерті өтті. Кеш «BACH.CHOPIN» жобасының аясында ұйымдас-
тырылды. Мұның алдында осындай концерт Астана және Алматы қалалары 
тұрғындарына ұсынылған болатын.

сөзінде, Станиславский айтқандай, «Өнер 
құрбандықты талап ететінін», сол жолда 
өз басынан өткен қиындықтарды жасыр-
май айтты. Мәселен, Керей хан полкінде 
таңертеңнен кешке дейін ат үстінде киіп 
жүрген темір сауытсайманын өлшегенде, 
30 килограмға дейін тартқан екен. Соның 
салдарынан аяқ пен белге салмақ түсіп, 
денсаулығына да бірталай зиян келген 
көрінеді. Фильмде шайқастағы, ат үстін-
дегі трюктерді еліміз ғана емес, шетелдер-
ге де мәлім «Номад» каскадерлер тобы-
ның жігіттері орындағанымен көп ретте 
оларды актердің өзі атқарып шыққан сәт-
тері аз болмапты. Қазір біздің бұл жігіт-
тердің Голливуд студиясы фильмдерінің 
7080 пайызында ойнап, ат үстінде неше 
түрлі әбжіл қимылдар жасайтынын естіп, 
бір марқайып қалдық.

Қайрат ағамыз әңгімесінде өзінің 
интернеті жоқ заманда өсіп, ауылдағы 
атаәжелерінің ертегісі мен аңыздарын, 
қиссаларын тыңдап, кітап оқып жетіл-
генін айтып, технология дамыған заман-

ның өзінде кітапсыз адамның күні қараң 
екенін еске салды. Ілияс Есенберлиннің 
кітаптарын сонау жас күнінде ауыл ба-
лалары қолданқолға түсірмей оқығанын 
қызықты етіп баяндады. Сонда кітапхана-

да болған бір кітапты бәрі оқып бітірген-
ше жұлмажұлмасы шығатынын айтқан-
да, біздің де бастан өткен сондай жайт 
ойға оралды.

Бұл күнгі қызықты кездесу соңы «Са-
рыжайлау» кинотеатрының директоры 
Саят Әбдіғали мен Абай аудандық мәде-
ниет және тілдерді дамыту бөлімінің бас-
шысы Арман Бапановтың жүрекжарды 
лебіздерін білдіріп, ескерткіш сыйлықтар 
табыстап, актерге жерлес апасы Күлшат-
тың шапан жабуымен, одан соң «Алтын 
тақ» фильмінің көрсетілуімен аяқталды.

Ал ертеңінде осы Мәдениет үйінде 
кинокейіпкерлер шеруі өтіп, онда грим-
деліп, актерлерше киінген мектеп оқушы-
лары «Қазақ хандығы» фильміндегі роль-
дерде ойнап, «Трикси» би ансамблі мен 
вокалдық топтар өнер көрсетіп, фильм 
бойынша конкурстар мен сөзжұмбақтар 
ұйымдастырылды.

Абай ауданы
Сурет ұйымдастырушылардан

